
МАСЛАХАТЧИСИ УРИНБОСАРИНИ ҚАБУЛ КИЛДИ

Ўзбекистон Республикаси Президенти Шавкат Мирзиёев 9 ноябрь куни «Марказий Осиё: ягона тарих ва умумий келажак, 
барқарор ривожланиш ва тарақкиёт йўлидаги қамкорлик» мавзуидаги халқаро конференцияда иштирок этиш учун 

мамлакатимизга келган нуфузли делегацияга бошчилик қилаётган АҚШ Президенти маслаҳатчиси ўринбосари, Миллий 
хавфсизлик кенгашининг Жанубий ва Марказий Осиё бўйича катта директори Лиза Кёртисни қабул қилди.

Давлатимиз раҳбари меҳмонни 
самимий қутлар экан, ҳозирги 
вақтда Ўзбекистон — Америка 
мулоқоти амалий ҳамкорлик руҳи- 
да барқарор ривожланиб бораёт- 
ганини қайд этди. Сентябрь ойида 
Ўзбекистон делегациясининг АҚШ- 
га сафари ҳамда АҚШ Президенти 
Дональд Трамп ва Америка бизнес 
доиралари вакиллари билан бўлиб 
ўтган учрашувлар якунлари 
томонларнинг ўзаро ҳамкорликни,

аввало, савдо-иқтисодий ва 
сармоявий соҳалардаги алоқалар- 
ни амалий жиҳэтдан кенгайтириш 
ва мустаҳкамлаш бўйича интилиш- 
лари қатъий эканини намойиш 
қилди.

Қдйд этилганидек, қатор муҳим 
халқаро муаммолар ечими, глобал 
хавф ва таҳцидпарга қарши кура- 
шиш масалаларига ёндашувларнинг 
мос ва муштарак экани ушбу 
долзарб йўналишлардаги ўзаро

ҳамкорликни сезиларли равишда 
мустаҳкампаш имконини бермоқца.

Учрашувда хавфсизлик ва 
барқарорликни таъминлаш мақ- 
садида Афғонистон ва бутун 
минтақадаги вазият бўйича фикр 
алмашилди.

Томонлар Марказий Осиё тенг 
ҳуқуқли ва ўзаро ҳамкорлик ҳуду- 
ди бўлиб қолишидан манфаатдор 
эканини таъкидлади. Шу маъно- 
да, Ўзбекистон раҳбариятининг

яхши қўшничилик алоқаларини 
кенгайтириш ва минтақа мамла- 
катлари ўртасида ўзаро ишончни 
мустаҳкамлашга қаратилган 
ташаббуслари ва амалий қадам- 
лари муҳим аҳамиятга эга экани 
қайд этилди.

Лиза Кёртис АҚШ раҳбарияти 
Ўзбекистоннинг минтақавий хавф- 
сизлик ва барқарорликни мус- 
таҳкамлашда тутган ўрнини юксак 
қадрлашини таъкидлади. Америка

Қўшма Штатлари Ўзбекистон 
билан узоқ истиқболга мўлжаллан- 
ган муносабатларни янги босқич- 
га кўтаришдан манфаатдор 
эканини қайд этди.

ЎзА.

СУРАТЛАРДА: Ўзбекистон 
Республикаси Президенти Шавкат 
Мирзиёевнинг АҚШ делегацияси 
билан учрашуви.

Сарвар ЎРМОНОВ олган суратлар.

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ХАЛҚ ДЕПУТАТЛАРИ САМАРҚДНД ВИЛОЯТИ 

КЕНГАШИНИНГ НАВБАТДАН ТАШКДРИ СЕССИЯСИДАГИ НУТҚИ
Ассалому алайкум, ҳурматли депутатлар!
Муҳгарам Самарқанд аҳли!
Бугун мен учун қадрдон бўлган, муқаддас 

Самарқанд заминида сиз, азизлар билан 
учрашиб, барчангизни соғ-саломат, яхши 
кайфиятда кўриб турганимдан хурсандман.

Фурсатдан фойдаланиб, сиз, қадрдонла- 
римга, сизлар орқали меҳнаткаш, мард ва 
олижаноб Самарқанд аҳлига ўзимнинг чуқур 
ҳурмат-эҳтиромим ва эзгу тилакпаримни 
билдираман.

Энг муҳими, шу кунларда давлатга пахта 
сотиш бўйича шартнома мажбуриятини мам- 
лакатимизда биринчилар қаторида вилоятнинг 
барча туманлари бўйича бажариб, 217 минг 
тоннадан зиёд улкан хирмон бунёд этганин- 
гиз билан сизларни, бугун Самарқанд аҳлини 
чин кдлбимдан самимий табриклайман.

Айниқса, ҳар гектар ердан 45 — 55 цент- 
нердан пахта ҳосили йиғиб-териб олган Иш- 
тихон туманидаги "Омонбой Фармонов”, 
Нарпай туманидаги “Абди ё в қ о ч " ,  Каттакўр- 
ғон туманидаги “Ҳосил", Пахтачи туманида- 
ги “Мирзаев Шуҳрат" каби фермер хўжа- 
ликларининг номларини алоҳида айтиб 
ўтмоқчиман.

Вилоят деҳқонларининг бошқа тармоқлар 
бўйича ҳам йилни ёруғ юз билан якунлаёт- 
ганидан хабардорман.

Сиз, азизларга, бутун Самарқанд элига 
фидокорона меҳнатингиз учун чуқур миннат- 
дорлик билдириб, барчангизга сиҳат-сало- 
матлик, оилавий бахт, қувонч ва шодлик 
тилашга рухсат этгайсиз.

Ҳурматли мажпис иштирокчилари!
Бугунги сессия ташкилий масала билан 

бирга, Самарқанд вилоятида амалга оши- 
рилаётган ислоҳотларнинг бориши, бу йўлда 
эришилган ютуқпар, мавжуд муаммолар 
ва уларни хдл этиш йўллари, колгуси

икки йилда олдимизда турган асосий 
вазифаларни муҳокама қилишга  
бағишланган.

Сизларга яхши маълум, мамлакатимизда 
амалга оширилаётган барча ислоҳотлар 
“Ҳамма нарса инсон манфаатлари учун” 
деган эзгу мақсадга қаратилган. Шу мақсад 
йўлида халқ билан мулоқот қилиб, одамлар- 
нинг ҳаётий муаммоларини ҳал этиш барча- 
миз учун асосий фаолият мезонига айланиб 
бораётгани амалда ўзининг ижобий 
натижасини бермокда.

Оддий юртдошларимиз бугун ҳаётдаги 
ўзгаришлардан рози бўлиб, мамнун бўлиб 
гапираётгани, ўзлари ҳам ана шу ўзгариш- 
ларнинг иштирокчисига айланиб бораётга- 
ни — бу бизни қувонтиради. Ҳақиқатан ҳам, 
халқимиз бугун ҳаракатга келди. Одамлар- 
да ишонч пайдо бўлди. Давлат органлари 
халққа, халқимиз эса ўз олдига қўйган 
мақсадларга қараб интила бошлади.

Мен қаерга борсам, шу гапни такрорлай- 
ман: халқ биздан рози бўлса, ишимизда 
унум, барака бўлади. Одамларнинг розили- 
ги бизнинг фаолиятимизга берилган энг 
олий баҳодир.

Самарқанд вилоятида амалга оширила- 
ётган иқтисодий-ижтимоий дастурлар ва 
инвсстиция лойиҳалари ҳам айнан ана шу 
мақсадларга қаратилгани билан эътиборли- 
дир.

Саноат, хизмат кўрсатиш ва қишлоқ хўжа- 
лиги соҳасини оладиган бўлсак, умумий 
қиймати 1 триллион 800 миллиард 
сўмлик 321 та йирик лойиқани амалга 
ошириш бошланди.

Ўтган даврда вилоятда 24 та йирик кор- 
хона ишга туширилди. Хусусан, Самарқанд 
шаҳрида йилига 8 миллион дона дори 
воситалари ишлаб чиқарадиган корхона

фаолияти йўлга қўйилди. Жомбой туманида 
300 гектар ёнғоқзор барпо этилди. 
Самарқанд туманида 1 миллионта парранда 
боқиладиган хўжалик ташкил этилди. Йил 
охирига қадар яна 20 та йирик корхона ишга 
туширилади.

Албатта, бу корхоналарнинг ҳар бири 
ҳақида, улар чиқараётган маҳсулотлар тўғри- 
сида кўп гапириш мумкин. Лекин сизлар бу 
ишларнинг бевосита иштирокчиси бўлганин- 
гиз учун мен фақат бир-иккита мисол билан 
чекланиб ўтмоқцаман.

Энг муҳими, бу корхоналарнинг барчаси 
ички бозоримиз учун, одамларимиз учун 
керакли маҳсулотлар чиқариб, Ватанимиз 
равнақи ва халқимиз фаровонлигига хизмат 
қилмоқда.

Яна бир муҳим томони шундаки,' бу 
лойиҳаларнинг ҳаммаси тадбиркорларнинг 
ташаббуси билан, уларнинг ўз маблағлари 
иштирокида амалга оширилмоқда. Биз 
уларга молиялаштириш ва рухсат бериш, 
қулай имконият яратиш бўйича ёрдам 
бермокдамиз, холос.

Мен ўз маблағи, ташкилотчилиги билан 
ҳеч бўлмаганда 2-3 та̂  иш ўрни яратган 
тадбиркорни бошимга кўтаришга тайёрман, 
деб айтган гапларимни бугун ҳам такрор- 
лашдан чарчамайман. Мана, Самарқанднинг 
ўзида шунча корхоналар очилиб, минг- 
минглаб иш ўринлари яратилабтган экан, бу- 
нинг учун вилоятдаги барча кичик бизнес 
ва тадбиркорлик соҳаси вакилларига чин 
юракдан раҳмат айтмоқчиман.

Ҳақиқатан ҳам, халқ, давлат ниманинг 
ҳисобидан бой ва қудратли бўлади? Энг 
аввало, шу йўлда кучини, билим ва тажри- 
басини, корак бўлса, молию жонини аямай- 
диган сизлардек тадбиркорлар ҳисобидан.

Бизнинг кичик бизнес ва хусусий тадбир-

корлик соҳасида олиб бораётган ислоҳот- 
ларимизни жаҳон ҳамжамияти, нуфузли халқ- 
аро ташкилотлар тан олаётгани — бу аввало 
сизларнинг меҳнатингизга берилган баҳодир. 
Шахсан мен шундай деб ҳисоблайман.

Агар сизлардан ҳаракат бўлмаса, фақат 
Фармон ва қарорлар билан ҳеч нарсага эри- 
шиб бўлмайди. Шунинг учун мен тадбиркор 
— бу тараққиёт локомотиви, юрт таянчи, деб 
айтишга, сизларни бундан буён ҳам қўллаб- 
қувватлашга тайёрман.

Яқинда Жаҳон банки томонидан ўтказил- 
ган бу йилги бизнес соҳасидаги халқаро рей- 
тинг ҳақида оммавий ахборот воситалари 
хабар эълон қилди. Ўзбекистон ушбу рей- 
тингда 13 поғона юқори кўтарилиб, 190 та 
мамлакат орасида 74-ўринни эгаплади. Бу 
борада жаҳондаги энг илғор 10 та ислоҳот- 
чи давлат қаторидан жой олдик. Бу — жуда 
катта ютуқ, жуда катта эътироф.

Шу билан бирга, мен куни кеча Жиззахда 
Шароф Рашидов хотирасига бағишлаб 
ўтказилган тадбирда бир фикрни алоҳида 
таъкидлаб айтдим: биз ҳали катта йўлнинг 
бошида турибмиз. Эндигина биринчи 
қадамларни ташлаяпмиз, холос.

Нафақат бизнес, балки бошқа соҳаларда 
ҳам ҳали олдимизда жуда катта вазифапар 
турганини, ечилмаган муаммолар ҳам кўпли- 
гини очиқ тан олишимиз керак.

Масалан, бизнес соҳасида жорий этила- 
бтган янгиликлар жойларда, жумладан, 
Самарқанд вилоятида қандай қўлланмоқда, 
тадбиркорлар берилабтган енгилликларни 
амалда созмоқдами бки йўқми, деган 
саволларга, афсуски, тўла ижобий жавоб 
тополмаймиз.

(Давоми 2, 3-ботлпрда)« й  т > .

ХАР БИР ЛОНИХА ИКТИСОДИЁТИМИЗ РНВОЖИ. 
ХАЛКИМИЗ ФАРОВОНЛИГИГА НИЗМАТ ҚИЛЛДИ
Ўзбекистон Республикаси Президенти Ш авкат М ирзиёев ҳудудларни  

иж тим оий-иқгисодий  ривожлантириш  бўйича режа ва дастурлар билан 
таниш иш , истиқболдаги вазиф аларни белгилаш  мақсадида  

9 ноябрь куни Самарқандга келди.
Д а в л а т и м и з  раҳбари Ҳазрати 

Хизр мажмуасида бўлиб.. Биринчи 
П р о з и д е н т и м и з  Ислом Каримов 
қдбрини зибрат қилди. Қуръон тиловат 
қилинди,

Шавкат Мирзибев мазкур мажмуа- 
да олиб борилабтган қурилиш ва 
ободонлаштириш ишларини кўздан 
кочирди.

Давлатимиз раҳбарининг шу йил 
25 январдаги «Ўзбокистон Роспубли-

касининг Биринчи Прозиденти Ислом 
Абдуғаниович Каримовнинг хотираси- 
ни абадийлаштириш тўғрисида»ги 
қарори ижроси доирасида изчил ишлар 
амалга оширилмоқда. 2017 йил 31 пв- 
густ куни пойтахтимизда, 2 сентябрь 
куни Самарқанд шаҳрида мустақилли- 
гимиз асосчиси, буюк давлат ва сибсат 
арбоби Ислом Каримовнинг улуғвор 
ҳзйкаллари очилди.

Айни пайтда Ислом Каримов дафн

этилган бдгорлик мажмуаси худудида 
сўнгги пардозлаш ишлари амалга 
оширилмокда.

Президонтимиз вилоятга аввалги 
ташрифлари чоғидп мақбара қурили- 
шини якунига отказиш, зибратчилар 
учун шароитларни янада яхшилаш, 
ҳудудни ободонлаштириш бўйича 
кўрсатмалар борган эди.

(Давоми 3-бвтда).

Ў зб еки сто н  Республикаси  
П р ези д ен ти н и н г  
Ф  А  Р М  О Н  И

Т. И. ЖЎРАЕВНИ 
САМАРҚАНД ВИЛОЯТИ ҲОКИМИ 

ЛАВОЗИМИГА ТАЙИНЛАШ 
ТЎҒРИСИДА

Ўзбекистон Роспубликаси Конституциясининг 
93-моддаси 15-банди ва 102-моддаси ҳамда халқдопугат- 
лари Самарқанд вилояти Конгашининг қарорига мувофиқ: 

Туробжон Икромович Жўраов Самарқанд вилояти 
ҳокими лавозимига тайинлансин.

Ўзбокистон Роспубликаси
Прозидонти Ш. МИРЗИЁЕВ

Тошконт шахри,
2017 йил 9 ноябрь

ЎЗБЕКИСТОН ПРЕЗИДЕНТИ 
БМТ ДЕЛЕГАЦИЯСИНИ 

КАБУЛ КИЛДИ
Ўзбекистон Республикаси 

Президенти Шавкат Мирзиёев 
9 ноябрь куни БМТ Бош котибининг 

сиёсий масалалар бўйича ёрдамчиси 
Мирослав Енча ва Бош котибнинг 
махсус вакили, Марказий Осиёда 

превентив дипломатия бўйича 
минтақавий маркази раҳбари 

Наталья Германни қабул қилди.
Давлатимиз раҳбари 

Н. Германни БМТнинг 
Марказий Осиёда превен- 
тив дипломатия бўйича 
минтақавий маркази раҳба- 
ри лавозимига тайинланга- 
ни билан табриклади ва 
фаолиятига муваффақият 
тилади. Ўзбекистоннинг 
БМТ билан, хусусан, яқин- 
гача М. Енча раҳбарлик 
қилиб келган Минтақавий 
марказ билан ҳамкорлиги 
самарали бўлаётганини 
мамнуният билан қайд этди. 
Президентимиз 10 ноябрь 
куни Самарқандда иш бош- 
лайдиган «Марказий Осиё: 
ягона тарих ва умумий ке- 
лажак, барқарор ривожла- 
ниш ва тараққиёт йўлидаги 
ҳамкорлик» мавзуидаги 
халқаро конференцияни 
ташкил этишда БМТ муҳим 
ўрин тутганини таъкидлади.

Ўзбекистон жаҳон ҳамжа- 
миятининг тенг ҳуқуқли 
аъзоси сифатида халқаро 
жараёнларда фаол иштирок 
этаётгани, жумладан, йиғи- 
либ қолган масалаларга 
амалий ечим топиш, Мар- 
казий Осиёда хавфсизлик 
ва барқарорликни мустаҳ- 
камлаш, минтақанинг узоқ 
истиқболга мўлжалланган 
тараққиёти бўйича аниқ так-

лифлар илгари сураётгани 
ва амалга ошираётгани 
таъкидланди.

Меҳмонлар БМТ ва унинг 
Бош котиби Антониу 
Гутерриш номидан минтақа- 
да хавфсизлик ва барқарор 
ривожланишни таъминлаш 
бўйича ўтказилаётган 
халқаро форум мақсади ва 
вазифаларини қўллаб- 
қувватлашини билдирди.

Таъкидланганидек, Узбе- 
кистон Президенти Шавкат 
Мирзиёев томонидан БМТ 
Бош Ассамблеяси 72-сес- 
сиясида ёшлар ҳуқуқлари 
бўйича халқаро конвенция- 
ни ишлаб чиқиш, «Маъри- 
фат ва диний бағрикенглик» 
резолюциясини қабул 
қилиш, Марказий Осиё 
давлатлари раҳбарларининг 
мунтазам маслаҳатлашувла- 
рини ўтказиш бўйича илга- 
ри сурилган муҳим ташаб- 
буслар мавжуд глобал ва 
минтақавий муаммоларни 
ҳал этишга салмоқли ҳисса 
қўшади.

Учрашувда, шунингдек, 
Ўзбекистон ва БМТ ўртаси- 
даги ҳамкорликни кенгайти- 
риш ва мустаҳкамлашга 
доир бошқа масалалар 
муҳокама қилинди.

Ў*А.

ЎЗБЕКИСТОН НРЕЗИДЕНТИ 
ЕХҲТ БОШ КОТИБИНИ 

КАБУЛ КИЛДИ
Ўзбекистон Республикаси Президенти 

Шавкат Мирзиёев 9 ноябрь куни 
мамлакатимизга ташриф билан келган 

Европада хавфсизлик ва ҳамкорлик 
ташкилоти (ЕХҲТ) Бош котиби 

Томас Гремингерни қабул қилди.
Давлатимиз раҳбари 

Швейцариянинг атоқли дип- 
ломатини юқори ва масъули- 
ятли лавозимга тайинланга- 
ни билан куглаб, Ўзбекистон 
ЕХҲГ билан янада фаол хдм- 
корлик қилиш, Ташкипот ман- 
датига кирувчи барча маса- 
лапар бўйича ўзаро англа- 
шувни мустаҳқамлашцан ман- 
фаатдор эканини қайд этди.

ЕХҲТ Бош котибининг 
ташрифи ҳамда унинг Са- 
марқандда бўлиб ўтадиган 
халқаро конференциядаги 
иштироки мамлакатимизда 
Ташкилот томонидан Ўзбе- 
кистонда ҳаётнинг барча 
жабҳасида рўй берабтган 
туб ўзгаришлар, жумладан, 
демократлаштириш жараб- 
ни, инсон ҳуқуқлари, эркин- 
лик ва манфаатларини таъ- 
минлаш, инвестиция муҳи- 
тини яхшилаш ва амалга 
оширилабтган кенг кўламли 
ислоҳотларнинг бошқа му- 
ҳим жиҳатларига бўлган 
қизиқишнинг тасдиғи сифа- 
тида баҳоланмокда.

Томас Гремингор Ўзбе- 
кистоннинг қўшни мамла- 
катлар, жумладан, Афғо- 
нистон билан алоқаларини 
мустаҳкамлаш бўйича изчил 
ва амалий қадамларини 
юксак қадрлайди. Юқори

мартабали меҳмон нуфузи 
ва иштирокчилари сони 
кўплиги бўйича мислсиз 
бўлган Самарқанд форуми 
натижалари минтақавий 
ҳамкорликка янги суръат 
бериш, стратегик жиҳатдан 
муҳим минтақада ўзаро анг- 
лашув ва ишонч муҳитини 
мустаҳкамлашга хизмат 
қилишига ишонч билдирди.

Меҳмон Ўзбекистонни 
ривожлантириш бўйича 
Ҳаракатлар стратегиясининг 
асосий йўнапишлари ЕХҲТ- 
нинг хавфсизлик, иқтисо- 
дий-экологик ва инсон ме- 
зонлари бўйича барча мақ- 
сад ва устувор йўнапишла- 
ри билан тўла ҳамоҳанг эка- 
нини алоҳида таъкидлади.

ЕХҲГ ва унинг Ўзбекис- 
тондаги ваколатхонаси 
ўзаро ҳамкорликка, мамла- 
катимизда узоқ истиқболга 
мўлжалланган ислоҳотлар 
ва ўзгаришларни амалга 
ошириш бўйича тажриба 
алмашиш ва эксперт кўма- 
ги кўрсатишга тайбр экани 
билдирилди.

Учрашувда ЕХҲТ фаоли- 
ятига оид бошкд масалалар, 
жумладан, минтақавий ва 
халқаро долзарб муаммо- 
лар кўриб чиқилди.

ЎаА.

ЎЗБЕКИСТОН МАРКАЗИЙ ОСНЕ ИҚТНСОДИЙ 
ҲАМКОРЛИГИНИ МУСТАЦКАМЛАШДА 

МУҲИМ ЎРИН ТУТАДИ
Проэидонтимиз Шавкат Мирзиёов Самарқанд 

шаҳрида 10-11 ноябрь кунлари бўлиб ўтадиган 
«Марказий Осиб: ягона тарих ва умумий колажак, 
баркдрор ривожланиш ва таракқиёт йўлидаги ҳам- 
корлик» мавзуидаги халкдро конфоронция ишти- 
рокчиларидан бир гуруҳини кдбул қилди.
ЎзА мухбири уларнинг давлатимиз раҳбари билан 

учрашувдан кейинги фикрларини бзиб олди:
(Давоми 3-ботда). К К К

— иштми"! 11»>ш лишжтямш/лА/Ул

ЎЗБЕКИСТО Н РЕСПУБЛИКАСИ ПРЕЗИДЕНТИ Ш АВКАТ М ИРЗИЁЕВНИНГ 
Х А Л Қ  ДЕПУТАТЛАРИ САМ АРҚДНД ВИЛОЯТИ КЕНГАШ ИНИНГ

НАВБАТДАН ТАШ ҚАРИ СЕССИЯСИДАГИ НУТҚИ
<1(Давоми. Бошланиши 1-бетда).

Шу муносабат билан барча бўғин- 
даги раҳбарлар, айниқса, жойлардаги 
ҳокимлар ва мансабдорларни огоҳлан- 
тириб айтмоқчиман: тадбиркорга мадад 
бериш ўрнига унинг йўлига тўсиқ қўйиш
— бу Президент сиёсатига қарши 
чиқиш, деб баҳоланади ва шунга яра- 
ша чора кўрилади.

Барчамиз бир ҳақиқатни тушуниб 
олишимиз шарт: тадбиркорлик ва 
ишбилармонлик хусусиятлари аввало 
ёшларга хос фазилат ҳисобланади. 
Демак, тадбиркорликка йўл очиш — 
авваламбор ёшларга, келажакка йўл 
очиш демакдир.

Қайси раҳбар шуни тўғри тушунса, 
албатта у бошқараётган тармоқда, 
ҳудудда самара, натижа бўлади. Ким 
буни тушунмаса, яхшиси, у ўз ўрнини 
бўшатиб қўйгани маъқул. Чунки нафа- 
қат ёшлар, балки замон ҳам энди 
бундай раҳбарларни «қабул қилмайди.

Маълумки, Самарқанд вилояти 
замонавий, яхши ривожланган ишлаб 
чиқариш, транспорт-коммуникация, 
ижтимоий инфратузилмаларга эга 
экани, инсоний ва интеллектуал 
сапоҳияти билан бошқа кўпгина ҳудуд- 
ларимизга нисбатан устун туради. 
Яъни, Самарқанддаги имконият ҳамма 
жойда ҳам мавжуд эмас.

Лекин, афсуски, ана шундай улкан 
салоҳиятдан тўлиқ фойдаланишда 
вилоятда оқсоқлик бор. Бу — ҳақиқат 
ва буни очиқ айтишимиз керак.

Бошқа ҳудудларга борсангиз, 
раҳбарлар имконият қидириш билан 
овора эканини кўрасиз. Бу ерда эса 
вилоятнинг собиқ биринчи раҳбари 
Ҳиммат Оқбўтаевда ташаббуснинг 
йўқлиги ва бефарқлиги туфайли бор 
имконият ҳам ишга солинмади. Оқибат- 
да ялпи ҳудудий маҳсулотнинг ўсиши 
анча секинлашди. Бу борадаги кўрсат- 
кич шу йилнинг 9 ойи давомида 
республика бўйича 5,3 фоизни ташкил 
этган бўлса, вилоятда 3,4 фоизни таш- 
кил этгани ҳам буни кўрсатиб турибди.

Ялпи ҳудудий маҳсулот таркибида 
саноатнинг улуши 24 фоиз атрофида 
бўлиб, бу мамлакатимиздаги энг паст 
кўрсаткичлардан биридир. Боя мен бу 
ердаги катта имкониятлар ҳақида 
бекорга гапирганим йўқ. Шунинг учун 
бундай рақам билан кифояланиб юриш 
Самарқанд вилоятига мутлақо 
ярашмайди.

Вилоятда саноатнинг энг ривож- 
ланган тармоғиистеъмоп товарлари., 
ишлаб чиқариш соҳаси ҳам бир жойда 
тўхтаб, депсиниб турганини, мана, шу 
соҳанинг раҳбарлари ўтирибди бу ерда, 
улар буни қандай изоҳлайди?

Сизлар нима учун бу масала билан 
қизиқмайсизлар? Бу фақат вилоятнинг 
муаммоси эмас. Ички бозоримизни 
сифатли маҳсулотлар билан тўлдириш, 
экспорт қилиш — бу барчамизнинг 
ишимиз.

Халққа энг яқин яна бир соҳа — 
хизмат кўрсатиш бўйича ҳам ўсиш 
секинлашгани кузатилмоқда. Экспорт 
бўйича прогноз кўрсаткичларини 
бажариш масаласида ҳам саволлар 
кўпайиб бормоқда.

Шу сабабли ушбу сессия арафаси- 
да тегишли вазирликлар, компания ва 
банклар раҳбарларини Самарқанд 
вилоятига юбордик. Улар бу ерда ўн 
кун мобайнида қўшимча резервларни 
аниқлаб, конкрет инвестиция лойиҳа- 
ларини ишлаб чиқиш билан шуғуллан- 
ди. Бу ишларнинг натижаси сифатида 
қўшимча инвестиция лойиҳаларини ўз 
ичига олган янги Дастур лойиҳаси 
шакллантирилди.

Дастурга мувофиқ 2018-2019 йил- 
ларда Самарқанд вилоятида умумий 
қиймати 4 триллион 200 миллиард 
сўм бўлган 321 та йирик лойиҳа 
амалга оширилади ва қарийб
11 мингта янги иш ўрни яратилади.

Бу лойиҳалар, асосан, қуйидаги
асосий йўналишлар бўйича жорий 
этилади.

Биринчидан, енгил саноатда 
умумий қиймати 1 триллион 400 мил- 
лиард сўм бўлган 34 та инвестиция 
лойиқаси амалга оширилади ва 
3 минг 400 дан ортиқ иш ўрни 
яратилади.

Бунда асосий эътибор хом ашёни 
чуқур қайта ишлаб, рақобатдош ва 
экспортбоп тайёр маҳсулотлар ишлаб 
чиқаришга қаратилади.

Натижада вилоятда пахта толаси- 
ни қайта ишлаш даражаси бугунги 
20 фоиздан 2018 йилда 60 фоиздан 
ошади, 2019 йилда эса 100 фоизга 
етказилади.

Иккинчидан, юқори технологиялар- 
га асосланган машинасозлик, элект- 
ротехника ва фармацевтика каби 
замонавий соҳаларда умумий қиймати 
715 миллиард сўмлик 17 та лойиҳа 
амалга оширилади.

Масалан, Окдарё туманида “Вакцина 
фарм медикал” корхонасида йилига
12 миллион дона дори воситалари 
ишлаб чиқарадиган корхона барпо 
этилади.

Учинчидан, маҳаллий хом ашё 
асосида замонавий курилиш матери- 
аллари ишлаб чиқариш бўйича 
умумий қиймати 407 миллиард  
сўмлик 33 та лойиҳа амалга ошири- 
лади ва 1 минг 200 та янги иш ўрни 
яратилади.

Мисол учун, Пастдарғом туманида- 
ги цемент корхонасида йилига 
560 минг тонна цемент, темир йўл 
таъмирлаш корхонасида 10 минг тонна 
графит ишлаб чиқариш йўлга кўйилади.

Тўртинчидан, Самарқанд заминида 
етиштириладиган ширин-шакар мева- 
лар, сабзавот мақсулотларининг 
довруғи бутун дунёга яхши маълум. 
Афсуски, бизда уларни замонавий

қайта ишлаш, сақлаш ва истеъмолчига 
етказиш бўйича самарали тизим йўлга 
қўйилмагани учун бу бойликнинг катта 
қисми қишга етмасданоқ йўқ бўлиб 
кетади.

Ҳозирги кунда экологик тоза ва 
хавфсиз озиқ-овқат масаласи жаҳон 
миқёсида қандай долзарб бўлиб 
бораётганини барчамиз телевидение, 
интернет орқали кўриб-билиб 
турибмиз.

Ана шу масалаларнинг барчасини 
ҳисобга олиб, юртимизда, жумладан, 
Самарқанд вилоятида мева-сабзавот 
етиштириш, уни сақлаш ва қайта 
ишлашни янада кўпайтириш чоралари- 
ни кўряпмиз.

Бу борада охирги йилларда вилоят- 
да 9 минг гектардан ортиқ интенсив 
мевали боғлар барпо этилгани албатта 
катта иш бўлди.

Жорий йил апрель ойида вилоятга 
ташриф пайтида берилган топшириққа 
асосан, 1 минг 300 гектар ёнғоқзор, 
230 гектар пистазор ва 60 гектардан 
ортиқ унаби плантациялари барпо 
қилинди. “ Эртанинг ғамини бугундан 
кўриб кўй” деган нақлга амал қилиб, 
энди бу боғларнинг мевасини қайта 
ишлаш, улардан қандай маҳсулотлар 
тайёрлаш, уларни дунё бозорига чиқа- 
риб сотиш ҳақида ўйлашимиз керак.

Нега деганда, маҳсулотнинг бозори- 
ни топиш — бу азоб. Бугун дунёда, 
жаҳон бозорида қандай кучли рақобат 
ҳукм сураётгани сизларга яхши маълум.

Биз ҳозирги кунга қадар вилоятда 
ҳосилдорлиги паст бўлган 7 минг 
200 гектар ерни пахта ва ғалладан 
бўшатдик. 2018 — 2020 йилларда яна
15 минг гектар майдон ғалла ва пахта- 
дан бўшатилади. Бу ерларда боғлар 
барпо этилади ва юқори даромадли 
экинлар экилади.

Шу тариқа қишлоқ хўжалигининг 
таркибий тузилиши ўзгаради, у билан 
боғлиқ қайта ишлаш тармоқлари, инф- 
ратузилмалар ўзгаради. Шу мақсадда 
келгуси 2 йилда мева-сабзавот 
етиштириш ва қайта ишлаш бўйича 
519 миллиард сўмлик 47 та лойиқа 
амалга оширилади.

Натижада вилоятда қўшимча 
равишда 6 минг 400 гектар янги боғ, 
100 гектар иссиқхона, 24 минг тонна- 
лик совитиш камералари барпо 
этилади, мева-сабзавотни қайта ишлаш 
даражаси 16 фоиздан 31 фоизга 
етказилади.

Хабарингиз бор, биз яқинда кўп 
, „.Тармо.қли ,офермер..хўжали.кдари_ ва, 

томорқа хужаликлари буиича қарор 
' “ қабул қилдйк.'............................ ,

Унга биноан, илгариги Фермерлар 
кенгаши Кўп тармоқли фермер ва то- 
морқа хўжаликлари кенгаши сифатида 
қдйта ташкил этилди, унинг вазифала- 
ри ҳам, ваколатлари ҳам қенгайтирил- 
ди. Энди бу ташкилот амалий ишлар 
билан ўзини кўрсатадиган вақт келди.

Бешинчидан, чорвачиликни жадал 
ривожлантиоиш мақсадида наслли 
қорамолларни кўпайтириш бўйича 
47 миллиард сўмлик 14 та лойиқа, 
паррандачилик бўйича 186 миллиард 
сўмлик 22 та лойиқа амалга 
оширилади.

Шу тариқа вилоятда чорва моллари 
сони 1,4 баробар ўсишига  
эришилади.

Самарқанд туманидаги куркачилик 
корхонасида 40 миллиард сўмлик инвес- 
тиция ҳисобидан 300 минг бош курка 
боқиладиган хўжалик ташкил этилади.

Сизларга яхши маълум, яқинда 
асаларичиликни ривожлантириш бўйи- 
ча қарор қабул қилдик. Шу йўналишда 
Самарқанд вилоятида ҳам бир қатор 
лойиҳаларни амалга ошириш кўзда 
тутилмокда.

Шунингдек, терини қайта ишлаш, 
ундан пойабзал ва бошқа маҳсулотлар 
тайёрлаш бўйича 38 миллиард  
сўмлик 7 та лойиқа амалга 
оширилади.

Олтинчидан, “ Ургут” эркин иқги- 
содий зонасида 138 миллион доллар- 
лик 43 та янги лойиҳа амалга ошири- 
лади ва 2 минг 500 та янги иш ўрни 
яратилади.

Яқинда Туркия Республикасига амал- 
га оширган ташрифимиз давомида 
туркиялик ишбилармонлар билан 
мазкур иқтисодий зонада ўзаро ҳам- 
корлик қилиш бўйича музокаралар 
ўтказдик. Энди ана шу келишувларни 
амалга ошириш учун биз белимизни 
қаттиқ боғлаб, янада масъулият билан 
ишлашимиз керак.

Биз Самарқанд ва Каттақўрғон 
шақарлари, Булунғур, Нарпай ва 
Пастдарғом туманларида б\?ш туоган 
ва т у л и қ  Фойдаланилмай ётган саноат 
объектлари негизида 6 та кичик 
саноат зонаси ташкил этишни 
мўлжаллаяпмиз.

Еттинчидан, юқорида тилга олинган 
йирик лойиҳалардан ташқари, умумий 
қиймати 340 миллиард сўмлик 1 минг 
700 тага яқин кичик лойиҳалар ҳам 
амалга оширилади ва 7 мингдан зиёд 
иш ўрни яратилади.

Бош вазир ўринбосари Ж. Қўчқоров, 
Иқтисодиёт вазирлиги (С. Бекенов), 
Марказий банк, Самарқанд вилояти 
ҳокимлиги (Т. Жўраев) тегишли вазир- 
лик ва компаниялар билан биргалик- 
да, 20 кун муддатда Самарқанд 
вилоятида 2018-2019 йилларда амалга 
ошириладиган йирик инвестиция 
лойиҳалари бўйича дастур ишлаб 
чиқиши керак. Унда объектларни ишга 
тушириш муддатлари, молиялаштириш 
манбалари, лойиҳа ташаббускорлари 
ва инвесторлар аниқ белгилаб 
қўйилиши лозим.

Ҳисоб палатаси (М. Икрамов) ҳар 
бир лойиҳа қанчалик асослангани, 
унинг молиявий манбалари кафолат- 
ланганми-йўқми, буларнинг барчасини

ўрганиб, ўз хулосасини бериши керак.
Ҳурматли дўстлар!
Самарқанднинг улкан туризм  

салохиятидан самарали Фойда- 
ланиш масаласига алоҳида тўхталиб 
ўтмоқчиман. Бу борада вилоятда 
қандай катта салоҳият борлиги ҳақида 
сизларнинг олдингизда ортиқча 
гапириб ўтиришнинг ҳожати йўқ, деб 
ўйлайман.

Туризм ҳақида гапирганда, бир 
масалага алоҳида эътиборингизни 
қаратмоқчиман.

Айрим мамлакатларда хорижий 
сайёҳлар эътиборини тортишга 
қаратилган туристик брендлар яратиш 
учун узоқ йиллар ва катта маблағ 
сарфлаш талаб этилади. Яъни, улар 
кўпинча йўкдан бор қилади.

Ҳолбуки, Самарқанд шаҳри учун 
бутун оламга машҳур брендларни 
бундан неча асрлар олдин улуғ 
аждодларимиз яратиб кетганлар.

Ўзингиз ўйланг, Самарқанд шаҳри, 
Имом Бухорий, Амир Темур, Улуғбек 
расадхонаси, Ҳазрати Дониёл, 
Регистон, Шоҳи Зинда ансамбли деган 
номларнинг ўзи, таъбир жоиз бўлса, 
жаҳон миқёсидаги машҳур брендлар 
эмасми?

Гап мана шундай беқиёс обидала- 
римиз, гўзал табиатимиз, саховатли 
заминимиз имкониятларидан оқилона 
фойдаланишда. Уларни дунёга намо- 
йиш қилиб, жозибадорлигини ошириш- 
да. Бунинг учун замонавий билим ва 
малака, туризм соҳасининг барча 
сирларини ипидан игнасигача чуқур 
билиш, тинимсиз ишлаш, ўз касбининг 
устаси ва фидойиси бўлиш керак.

Биз бу борадаги ишларимизни юксак 
босқичга кўтариш мақсадида 2017 —
2019 йилларда Самарқанднинг туризм 
салоҳиятини жадал ривожлантириц! 
чора-тадбирлари бўйича алоҳида 
дастур қабул қилдик.

Дастурга мувофиқ, Самарқанд 
шаҳрида сайёҳлар учун махсус;' 
“Самарқанд Сити” туризм ҳудудини 
барпо этиш белгиланди. Янги меҳмон- 
хоналар қуриш, транспорт хизматини 
яхшилаш, шаҳарни ободонлаштириш, 
янги туризм хизматларини жорий этиш 
ва соҳа учун кадрлар тайёрлаш ҳам 
эътиборимиз марказида бўладил:

Бу борада биз янги, замонавий 
ёндашувлар асосида иш олиб боряп- 
миз. Яъни, “Хавфсиз туризм” концеп- 
цияси ишлаб чиқилиб, у барча ҳудуд- 
ларда, жумладан, Самарқанд шаҳрида 
ҳам ‘кенг жорий этилади. Шу тариқа 
хорижий ва йчки сайёҳлар хавфсизли- 

’ гини тўлйқ таъминлашга эришамиз.
Бу йўналишда боШлаган тизимли 

ишларимиз натижасида ҳозирнинг 
ўзидаёқ ижобий ўзгаришлар 
сезилмокда.

Буни 2017 йилда Самарқанд 
вилоятига 1 миллион 100 мингдан зиёд, 
жумладан, 150 мингта хорижий ва 
950 мингта маҳаллий сайёҳларнинг 
келиши мисолида ҳам кўриш мўм'кйй.

Ҳисоб-китобларга кўра, бу сайёҳлар 
Самарқанд вилоятида турли хизматлар 
ва товарлар учун жами 480 миллиард 
сўм сарфлаган.

Ваҳолонки, вилоятдаги барча 
фермерларнинг йил давомида оғир 
меҳнат қилиб етиштирган пахтаси ҳисо- 
бидан олган фойдаси атиги 52 мил- 
лиард сўмни ташкил этади.

Ана шу иккита рақам мисолида ҳам 
ўзингиз яққол кўриб турибсизки, илга- 
ри эътибордан четда бўлган туризм — 
бутун халқимиз йил ўн икки ой овора 
бўладиган пахтачиликка нисбатан бир 
неча баробар кўп даромад келтиради.

Бироқ, пахтачиликни кенгайтириш- 
нинг умуман иложи йўқ бўлгани ҳолда, 
Самарқанднинг салоҳиятини инобатга 
олсак, туризмни ривожлантириш 
имкониятлари чексиздир.

Шу сабабли Бош вазир ўринбосари 
Ж. Қўчқоров, Туризмни ривожлантириш 
давлат қўмитаси (А. Абдуҳакимов), 
вилоят ҳокимининг туризмни ривожлан- 
тириш бўйича ўринбосари (М. Восиев) 
Дастурда белгиланган барча чора-тад- 
бирларнинг ўз вақтида ва сифатли 
ижро этилишини таъминлаши ҳамда 
2018 йилда Самарқандга келадиган 
сайёҳлар сонини 2,5 миллионга, тушум- 
ларни эса 1 триллион сўмга етқазиш 
чораларини кўриши керак. 1М-

Шунингдек, вилоятда тури^мни 
ривожлантириш бўйича қуйидаги 
қушимча чораларни 1$уриш  зэр ур .

Биринчидан, “Узбекистон ҳаво 
йўллари’’ (У. Розуқулов), Туризмни 
ривожлантириш давлат қўмитаси 
(А. Абдуҳакимов):

бир ой муддатда мамлакатимизда- 
ги барча шаҳарлар, жумладан, 
Самарқанд шаҳри аэропортида хизмат 
маданиятини ошириш, барча расмият- 
чилик тартибларини сайёҳлар учун тез 
ва қулай шароитда амалга ошириш 
бўйича аниқ чораларни кўриши керак;

икки ой муддатда юртимиздаги 
халқаро аэропортларда сайёҳлар учун 
тегишли ҳудуднинг туристик салоҳия- 
ти, жумладан, туристик йўналишлар, 
меҳмонхоналар, кўнгилочар масканлар, 
транспорт ва бошқа хизматлар ҳақида 
хорижий тилларда маълумотлар

ларини ташкил этиш лозим.
Иккинчидан, Туризмни ривожланти- 

риш давлат қўмитаси (А. Абдуҳакимов) 
Самарқанд вилояти ҳокимлиги, тегишли 
вазирликлар билан биргаликда, бир ой 
муддатда хорижий ■ сайёҳларга 
халқимизнинг тарихи ва турмуш тарзи 
билан танишиш имконини берадиган 
масканлар барпо этиш, хизмат сифа< 
тини янада яхшилаш бўйича қўшимча 
тадбирлар ишлаб чиқиб, Вазирлар 
Маҳкамасига тақдим этиши зарур. 
Жумладан, Самарқанд шаҳрида Амир 
Темур боғини барпо этиш, бу ерда

сайёқлар ўзини худди темурийлар 
даврига тушиб қолгандек ҳис

.қиладиган тарихий-этнографик муҳит 
яратишни назарда тутиш керак.

Шунингдек, хорижий сайёҳлар учун 
қизиқарли бўлган анъаналаримиз, 
хусусан, миллий таомлар, ҳунарманд- 
лик ва бой тарихимизни таъсирчан 
усулларда кўрсатадиган этник-анима- 
цион марказлар ташкил этиш лозим.

Учинчидан, Дин_ ишлари бўйича 
қўмита (О. Юсупов) Ўзбекистон мусул- 
монлари идораси (У. Апимов) билан 
биргаликда мамлакатимиздан ҳаж ва 
умра зиёратларига борадиган фуқаро- 
лар учун аниқ режа асосида дастлаб 
Имом Бухорий мажмуасини зиёрат 
қилишни ташкил этиши керак. Улар 
муборак сафарларга нафақат оддий 
зиёратчи, айни пайтда буюк аждодла- 
римиз меросини, элимиз, юртимизни 
тарғиб этадиган инсонлар сифатида 
борсалар, нур устига нур бўларди.

Биз, мана, Имом Бухорий халқаро 
илмий-тадқиқот марказини ташкил 
этмокдамиз. Бу лойиҳага бутун ислом 
дунёсида қизиқиш катта. Яқинда 
Бирлашган Миллатлар Ташкилоти Бош 
Ассамблеясининг сессиясида ҳам шу 
ҳақда гапирдик.

Албатта, бундай марказни барпо 
этишдан мақсад фақат туристлар 
сонини кўпайтириш, иқтисодий фойда 
олиш эмас. Бизнинг мақсадимиз — 
Қуръони каримдан кейин энг мўътабар 
манба бўлган энг ишончли ҳадислар 
тўпламини яратган Имом Бухорий 
бобомизнинг қутлуғ мероси билан 
халқимиз, аввало, ёшларимизни таниш- 
тириш, уларнинг қалбида миллий ғурур, 
фахру ифтихор уйғотишдан иборат.

Мана, Тошкентда Ислом цивилиза- 
цияси марказини бунёд этяпмиз. Токи, 
болаларимиз бошини баланд кўтариб, 
мен мана шундай улуғ инсонларнинг 
авлодиман, деб яшайдиган бўлсин, 
уларга муносиб бўлиб вояга етсин.

Ислом дини — бу террорчилик ва 
экстремизм дини эмас, аксинча, 
эзгулик, олижаноблик, бағрикенглик 
дини эканини айнан мана шундай 
боболаримиз меросини ўқиб-ўрганиб 
англаб етсин. Ҳақиқий маърифат билан 
жаҳолат дунёсини ёритиш — мана, 
бизнинг мақсадимиз.

Тўртинчидан, Хоразм вилояти 
тажрибасидан келиб чиққан ҳолда, биз 
ички туризмнинг янги йўналишини 
жорий этмоқчимиз. Унга кўра, мамла- 
катимиздаги йирик хўжалик бирлашма- 
лари, бюджет ташкилотлари ва 
нодавлат нотижорат ташкилотлари 
ходимларининг Самарқанд вилоятига 
саёҳат- қилишини тизимли тарзда 
ташкил этиш лозим.

Ҳурматли сессия иштирокчилари!
Инсон манфаатлари ҳақида гапир- 

ганда, биз доимо аҳоли деярли ҳар 
куни мурожаат қиладиган энг муҳим 
соҳалар — соғлиқни сақлаш, таълим- 
тарбия, хукуқ-тартибот тизимларида 
вазиятни яхшилаш қақида  
гапирамиз.

Мен ўзимнинг Президент сифатида- 
ги фаолиятимда шу соҳаларга алоҳида 
эктибор бераётганим бежиз эмас. 
Чунки ана шу соҳаларда адолат бўлса, 
бошқа соҳаларда ҳам адолат бўлади.

Агар ушбу тизимларда тартиб- 
интизом, инсонга эътибор бўлмаса, 
ўзингиз айтинг, бошқа соҳалардан 
нимани кутиш мумкин? Инсонни — 
и^сон, жамиятни — жамият қиладиган 
айни шу соҳалар, десам, ўйлайманки, 
барчангиз бу фикрни қўллаб- 
қувватлайсиз.

Шу нуқтаи назардан қараганда, 
Самарқанд вилоятида аҳолига тиббий 
хизмат кўрсатиш сифатини яхшилаш 
бўйича бир қатор ишлар амалга 
оширилмокда.

Албатта, қишлоқ жойларда 43 та 
оилавий поликлиника, шаҳар ва туман- 
ларда 47 та ихтисослаштирилган бўлим 
ташкил этилиб, аҳолига яшаш жойи- 
нинг ўзида ихтисослашган тиббий 
ёрдам кўрсатилаётгани — катта 
янгилик, ишимиздаги катта силжишдир, 
десак, тўғри бўлади.

Жорий йилда шифокорлар етишмай- 
диган туман тиббиёт бирлашмаларига 
284 та умумий амалиёт врачи ва 90 та 
аниқ ихтисослик врачи ишга қабул 
қилинди.

Мамлакатимиз тиббиёт тизими учун 
янгилик бўлган патронаж ҳамширалари 
сони 33 фоизга кўпайиб, аҳолини 
патронаж тизими билан қамраб олиш 
кенгайди.

Республика ихтисослаштирилган 
тиббиёт марказлари ходимлари вило- 
ятга юборилиб, улар томонидан 6 минг 
200 нафар аҳоли тиббий кўрикдан ўтка- 
зилди, 90 та ёки ўтган йилга нисбатан 
3 баробар кўп юқори технологик 
операциялар амалга оширилди.

Тез т и б б и й  ёрдам шохобчалари 
қўшимча 100 та автомобиль билан 
таъминланди, уларнинг дори восита- 
лари билан таъминланиши ўртача
2-3 баробар оширилди.

Бундай мисолларни яна давом 
эттириш мумкин.

Лекин бу ишлар ҳали фақат бирин- 
чи қадамлар, холос. Бу масалада бизни 
фақат рақамлар эмас, балки одамлар 
ҳаётидаги ўзгариш, сифат ўзгариши 
қизиқтиради. Шу маънода, очиқ 
айтаман, вилоятда бу соҳада 
камчиликлар кўп.

Мисол учун, жорий йилнинг 9 ойи 
давомида гўдаклар ўлими ўтган йилга 
нисбатан 17 тага ошиб, 435 тани 
ташкил этган. Оналар ўлими ҳам 
16 фоизга кўпайган.

Вилоятда онкологик касалликлар 
билан ҳисобга олинган беморларнинг
62 фоизи касалликнинг учинчи ва 
тўртинчи босқичларида, яъни, жуда кеч 
аниқланган. Шифокорлар томонидан

профилактика кўрикларига ва онколо- 
гик касалликлардан огоҳлантиришга 
етарли эътибор қаратилмагани, бепар- 
воликка йўл қўйилаётгани бундай 
ҳолатларга асосий сабаб бўлмокда.

Вилоятда бугунги кунда 681 та врач- 
лик ўрни бўш турибди. Айниқса, қишлоқ 
врачлик пунктлари ва қишлоқ оилавий 
поликлиникаларида 384 та шифокор 
ўрни бўш.

Бу муаммони ҳал қилиш учун 
Самарқанд тиббиёт институтига ва 
бошқа тиббиёт институтларига қўшим- 
ча ўринлар ажратилган бўлса-да, 
вазият ижобий томонга ўзгармаяпти.

Соғлиқни сақлаш вазирлиги 
(А. Шодмонов), Самарқанд вилояти 
ҳокимлиги билан бирга, бир ой 
муддатда вилоят соғлиқни сақлаш 
тизимидаги мавжуд муаммоларни ҳал 
этиш юзасидан чора-тадбирларни 
ишлаб чиқиб, амалга оширсин.

Шунингдек, 2018 йилда Каттақўрғон 
шаҳри, Пайариқ, Ургут ва Пахтачи 
туманларининг тиббиёт бирлашмалари 
қошида туғуруқ бўлимларини ташкил 
этиш, шунингдек, Самарқанд тиббиёт 
институтининг туғуруқ бўлимида туман- 
лараро перинатал маркази ташкил 
этиш чораларини кўриш лозим.

Вилоятда ёшларнинг истеъдод ва 
қобилиятини рўёбга чиқариш, улар- 
ни қар томонлама кўллаб-кувватлаш 
борасида қам бирмунча ишлар 
амалга оширилмокда.

Бу ҳакда гапирганда, жорий йилда 
ёш оилалар учун 64 та квартира 
қуриб битказилиб, ўз эгаларига 
топширилганини таъкидлаш лозим.

Тарихга назар ташласак ҳам, бугунги 
кунга қарасак ҳам, Самарқанд замини- 
дан кўп соҳалар бўйича қандай буюк, 
истеъдодли инсонлар етишиб чиққани 
ва чиқаётганига гувоҳ бўламиз.

Самарқанд ёшларининг илм-фан, 
маданият ва санъат, айниқса, спорт 
соҳаларида эришаётган ютуқлари мени 
жуда қувонтиради.

Жорий йилда ёшлар ўртасида 
шахмат бўйича жаҳон чемпиони бўлган 
Жаҳонгир Воҳидов, муай-тай бўйича 
жаҳон чепионатида биринчи ўринни 
эгаллаган Бобур Тожиев, математика 
фани бўйича халқаро олимпиадада 
олтин медални кўлга киритган 
Жаҳонгир Тўраев каби фарзандларимиз 
бугун барча тенгдошларига ўрнак 
бўлмоқдалар.

Биз уларнинг тимсолида ёшларимиз- 
нинг камол топиши йўлида қилаётган 
ишларимизнинг самараси ва натижа- 
сйни кўриб, албатта хурсанд бўламиз.

Айни вақтда бугунги мураккаб ‘ваг 
таҳликали дунёда ёшлар тарбияси биз 
учун энг муҳим ва долзарб вазифа 
бўлиб қолаётганини ота-она, устоз- 
мураббий сифатида ҳаммамиз яхши 
тушунамиз.

Шунинг учун ҳам ёшларимизнинг 
қонуний ҳуқуқ ва манфаатларини 
таъминлаш, таълим-тарбия масаласи- 
да хато қилишга ҳеч қандай ҳаққимиз 
йўқ. Бу масалада хато қилсак, бола- 
ларимиз, фарзандларимизга, Ватани- 
мизга хиёнат қилган бўламиз.

Шу маънода, ёшлар тарбияси, улар- 
нинг ҳаётий эҳтиёж ва талабларини 
таъминлаш борасида вилоятда муаммо 
ва камчиликлар борлигидан кўз юмиб 
бўлмайди. Мисол учун, Самарқанд 
шаҳридаги ахборот-ресурс маркази бу- 
гунги кун талабига жавоб бермайди. 
Каттақўрғон, Пайариқ ва Тайлоқ 
туманларида ёшларнинг маданий 
ҳордиқ чиқаришлари учун етарли 
шароитлар яратилмаган.

Вилоятда 488 нафар вояга етмаган- 
лар, жумладан, 138 нафар қиз бола 
ички ишлар идораларида ҳисобда 
туриши барчамизни ташвишга солиши 
зарур.

Шунинг учун вилоят ҳокимлиги 
(Т.Жўраев), Ёшлар иттифоқи билан 
биргаликда, биринчидан, Самарқанд 
шаҳридаги ахборот-ресурс маркази 
фаолиятини тубдан яхшилаш ҳамда уни 
замонавий илмий-оммабоп ва бадиий 
адабиётлар билан таъминлаш чорала- 
рини кўриши лозим.

Иккинчидан, Иқтисодиёт, Молия ва 
Маданият вазирликлари билан бирга- 
ликда Каттақўрғон, Пайариқ ва Тайлоқ 
туманларида 2018 йилда замонавий 
кинотеатр ва маданий ҳордиқ чиқариш 
масканларини барпо этиш юзасидан 
аниқ чора-тадбирларни ишлаб чиқиш 
керак.

Учинчидан, шаҳар ва туманлардаги 
“Баркамол авлод" болалар ижодиёти 
марказлари, мусиқа ва спорт мактаб- 
ларига ёшларни жалб этиш юзасидан 
20 кун муддатда аниқ чора-тадбир- 
лар белгилаш лозим.

Биз бу йил таълим тизимида катта 
ўзгаришларни амалга оширганимиз, 
жумладан, Мактабгача таълим 
вазирлигини ташкил этганимиздан 
барчангиз хабардорсиз.

Бугун ҳаётнинг ўзи шуни кўрсатмоқ- 
даки, болани мактабгача таълим тизи- 
мида тарбияламасдан туриб, жисмоний 
ва маънавий жиҳатдан соғлом ёшлар- 
ни вояга етказиб бўлмайди.

Шу сабабли, жажжи фарзандлари- 
миз онсига болалик йилларидан отук 
шахсга хос кўникма ва фазилатларни 
сингдириш мақсадида биз келгуси
3-4 йилда юртимиздаги барча бола- 
ларни мактабгача таълим муассасала- 
рига юз фоиз қамраб олиш вазифаси- 
ни ўз олдимизга қўйганмиз ва уни 
албатта амалга оширамиз.

Самарқанд вилоятида бугунги кунда 
3 — 7 ёшдаги болалар 272 минг на- 
фарни ташкил этиши, уларнинг атиги 
74 минг нафари ёки 27 фоизи боғчага 
қатнашини ҳисобга оладиган бўлсак, бу 
масала Самарқанд учун ҳам қандай 
долзарб экани аён бўлади.

Лекин, афсуски, шунча бола боғча-

га қамраб олинмаганига қарамасдан, 
вилоятдаги мактабгача таълим 
муассасаларида турли сабабларга кўра 
11 мингта ўрин бўш турганини ҳеч 
нарса билан оқлаб бўлмайди.

Ҳозирги кунда Тайлоқ, Қўшработ, 
Самарқанд, Окдарё туманларида ва 
Самарқанд шаҳрида боғчаларнинг 
қуввати етишмайди.

Тизимдаги муаммолардан бири — бу 
кадрлар салоҳиятининг пастлиги ва 
уларнинг етишмаслиги билан боғлиқ. 
Бугунги кунда тизимдаги 3 минг 
500 нафар тарбиячининг атиги 5 фоизи 
олий маълумотли, шундан 2 фоизи 
мутахассислиги бўйича фаолият 
юритмокда.

Ҳисоб-китобларга кўра, вилоятда 
5-6 ёшдаги болалар учун 3 мингдан 
зиёд тарбиячи талаб этилмокда.

Каттақўрғон, Нарпай, Пастдарғом, 
Пахтачи, Қўшработ ва Ургут туман- 
ларида 118 та мактабгача таълим 
муассасаси модций-техника жиҳатидан 
талабга мутлақо жавоб бермайди.

Олий ва ўрта махсус таълим вазир- 
лиги (И. Мажидов), Мактабгача таълим 
вазирлиги (А. Шин), Самарқанд вилоя- 
ти ҳокимлиги (Т. Жўраев) бир ой муд- 
датда юқорида қайд этилган муаммо- 
лар бўйича илғор хорижий тажриба- 
ларни ўрганган ҳолда, пухта ва чуқур 
ўйланган комплекс чора-тадбирларни 
ишлаб чиқиши зарур.

Ҳурматли юртдошлар!
Коммунал хизматлар, электр ва газ 

таъминоти бўйича кузги-қишки мавсум- 
га тайёргарлик ишларини сифатли 
якунига етказиш масаласи ҳам аҳоли 
манфаатлари билан бевосита боғлиқ 
экани ҳеч кимга сир эмас.

Вилоятда уй-жойлар ва ижтимоий 
соҳа объектларини кузги-қишки 
мавсумга тайёрлаш бўйича бир қатор 
ишлар амалга оширилди.

Бироқ, жойларда аҳолининг қўшим- 
ча талабига асосан ва махсус ташкил 
этилган ишчи гуруҳининг ўрганиши 
натижасида аниқланган камчиликлар 
ҳал қилинмаганини афсус билан 
айтишга тўғри келади. Хусусан, вило- 
ятда 129 та уйнинг том қисми, 35 та 
уйнинг ертўласи, 41 та кириш йўлак- 
лари таъмирланмаган. Шунингдек, 
ширкатларга ажратилиши зарур бўлган 
26 миллиард 400 миллион сўмлик 
кредит маблағларидан 7 миллиард 
100 миллион сўми ажратилмаган.

Аҳоли учун 30 минг тонна кўмир ва 
20 минг тонна брикет, таълим ва 
соғлиқни сақлаш муассасаларига
5 минг тон^адан айёд брикет. маҳсу- 

.флотлари етказиб берилмаган.
Вилоят бўйича ,432 километр электр 

тармоқлари реконструкция қилинмаган 
ва янгидан қурилмаган, 25 та транс- 
форматор пункти реконструкция 
қилинмаган.

Бош вазирнинг биринчи ўринбоса- 
ри А. Раматов, Уй-жой коммунап хизмат 
кўрсатиш вазирлиги (М. Салиев), 
“Узбекэнерго” (У. Мустафоев) вилоят 
ҳокимлиги билан биргаликда айтиб 
ўтилган барча камчиликларни 15 кун 
муддатда ҳал қилиши зарур.

Ҳурматли йиғилиш иштирокчилари!
Самарқанд вилоятида ҳуқуқни 

муҳофаза қилиш органлари фаолияти 
қониқарли эмаслиги шу йил 17 август- 
да ўтказилган видеоселекторда танқид 
қилинган эди.

Ана шундан сўнг кўрилган чоралар 
натижасида вилоят бўйича жиноят- 
ларнинг умумий сони ўтган йилга 
нисбатан 82 тага камайган.

Бироқ, шунга қарамасдан, вилоятда 
ҳуқуқбузарликларнинг барвақт олдини 
олиш ва жиноятчиликка қарши кура- 
шиш борасидаги ишлар бугунги кун 
талабларига жавоб бермайди.

Оғир жиноятлар 193 тага кўпай- 
ган. Айниқса, қотиллик 9 тага, талон- 
чилик 16 тага, фирибгарлик 37 тага, 
ўғирлик 62 тага кўпайгани ҳаммамиз- 
ни ташвишлантириши керак.

Президентнинг Давлат маслаҳатчи- 
си О. Муродов Ички ишлар вазирлиги, 
Бош прокуратура (М. Азимов) билан 
биргаликда, икки қафта муддатда 
Самарқанд вилоятида ҳар бир жиноят 
турини, биринчи навбатда сони ошган 
жиноят турларини таҳлил қилиб, улар- 
нинг барвақт олдини олиш бўйича “Йўл 
харитаси”ни ишлаб чиқиб, амалга 
оширсин.

Яна бир муҳим масала — Пахтачи 
туманидаги вазиятга тўхталиб 
ўтмоқчиман.

Бу туманда охирги уч йилда қим- 
матбаҳо металларни ноқонуний равиш- 
да қазиш билан боғлиқ ҳуқуқбузарлик 
ҳолатлари юқорилигича қолмоқда.

Шу даврда 12 та жиноят, 123 та 
ҳуқуқбузарлик содир этилиб, 263 на- 
фар шахс жавобгарликка тортилган.

Энг ачинарлиси, бундай ноқонуний 
фаолият билан шуғулланаётган шахс- 
лар ўз ҳаётини хавф остига қўймоқда
— қанча одамни тупроқ босиб қолиб, 
ҳалок бўлмоқда.

Бу масалага жиддий ёндашиш вақти 
келди, Вазирлар Маҳкамаси бир ой 
муддатда мазкур муаммони ва бу 
борада жаҳон тажрибасини ўрганиб 
чиқиб, уни ечиш, зарур бўлса, артоль 
тузиш бўйича таклиф киритсин,

Иккинчидан, профилактика инспок- 
торлари, маҳалла вакиллари, хотин- 
қизлар ва ёшлар ташкилотлари ўз 
вазифасига масъулиятсизлик билан 
қараётгани ҳам жиноятларнинг олдини 
олиш самарасини пасайтирмоқда.

Профилактика инспокторлари учун 
уй-жой шароити, уларни хизмат хона- 
лари ва автомашиналар билан таъмин- 
лаш масалаларини ҳал қилиб бермоқ- 
дамиз. Лекин энди натижани сўрайди- 
ган вақт келди. Қани натижа? Афсус- 
ки, Самарқанд вилоятида бу саволга 
ижобий жавоб йўқ.

(Давоми 3-батда).

НАВБАТДАН ТАШ ҚАРИ СЕССИЯСИДАГИ НУТҚИ
4 (Давоми. Бошланиши 1, 2-бетларда).

Мана, битта мисол. Самарқанд 
шаҳридаги 33 та маҳаллада содир 
этилган жиноятларнинг камида ярми 
муҳокама этилмаган. Аксарият маҳал- 
лаларда муҳокамалар номига, фақат 
ҳисобот учун ташкил этилган. Бу бора- 
да маҳалла раислари, профилактика 
инспекторлари қаёққа қараяпти, деган 
савол туғилади. Қўпол бўлсаям айтиш 
керак, ҳаммаси ухлаб ўтирибди. Ёки ўзи 
билан ўзи овора.

Аёллар томонидан содир этилган 
436 та жиноятнинг аксарияти оилавий 
келишмовчиликлар оқибатида келиб 
чиққан.

Аёллар томонидан ўз жонига қасд 
қилиш даражаси юқорилигича қолмоқ- 
да, яъни, 145 тани ташкил этмокда.

Хотин-кизлар кЎмитасининг масъул 
рахбарлари 6у ракамларни кандай 
изохлайди?

Маҳалла вакиллари, профилактика 
инспекторлари ўз ҳудудларида уйма- 
уй юрдик, оилалардаги аҳволни ўрган- 
дик, деб ҳисобот беришади-ю, лекин 
ҳақиқий вазиятдан уларнинг мутлақо 
хабари йўқлиги таҳлиллар жараёнида 
яққол аён бўлмоқца.

Огоҳлантириб айтмоқчиман: бундай 
сохта ҳисоботлар билан ишлайдиган- 
лар қонун бўйича тегишли жазосини 
албатта олади. Президент сиёсатини 
обрўсизлантирадиган бундай кўзбўяма- 
чиликларга ҳеч қачон йўл қўйилмайди.

“Маҳалла” жамғармаси (Ш. Жавлонов), 
“Нуроний” жамғармаси (Ш. Жалилов), 
Хотин-қизлар қўмитаси (Т. Нарбаева), 
Ички ишлар вазирлиги ва Ёшлар

иттифоқи билан биргаликда, бир ой 
муддатда ҳудудлардаги оилавий 
жанжаллар, қўшнилар ўртасидаги 
келишмовчилик ва низоларнинг туб 
сабабларини аниқлаб, уларнинг 
ечимини топиб, тарафларни ярашти- 
риш юзасидан зарур чоралар кўрили- 
шини таъминласин.

Жиноятларнинг барвақт олдини 
олиш, аҳоли билан самарали мулоқот 
ўрнатиш тинчлик-осойишталикни 
таъминлашда муҳим аҳамиятга эга.

Ҳозирги кунда ички ишлар органла- 
ри идораларининг ўта марказлашган 
ҳолда жойлашуви уларнинг ўз вазифа- 
ларини самарали ҳал қилиш имконини 
бермаяпти.

Бу, бир томондан, жиноятчиликка 
қарши курашиш самарадорлиги паса- 
йишига олиб келаётган бўлса, бошқа 
томондан, аҳолига ўз муаммосини ҳал 
қилишда ноқулайлик туғдирмокда.

Биз ички ишлар органлари ходим- 
ларини халққа янада яқинроқ қилиш 
мақсадида ходимларнинг асосий қисми 
бевосита жойларда, керак бўлса, ҳар 
бир сектор ҳудудида хизмат олиб 
боришини таъминлашимиз керак.

Давлат маслаҳатчиси 0. Муродов 
Ички ишлар вазирлиги ва Самарқанд 
вилояти ҳокимлиги (Т. Жўраев) билан 
биргаликда, икки ҳафта муддатда 
Самарқанд шаҳри ва Ургут тумани ички 
ишлар органлари тузилмаси ҳамда куч 
ва воситаларининг тақсимланишини 
тубдан қайта кўриб чиқиб, тажриба 
тариқасида мавжуд хизматларнинг 
фаолиятини жойларда мақсадли таш- 
кил этиш ҳамда уни самарали мувофиқ- 
лаштиришга доир таклифлар киритсин.

Учинчидан, юқорида қайд этилган 
барча камчиликлар ички ишлар орган- 
ларида кадрларни танлаш, жой-жойи- 
га қўйиш, қайта тайёрлаш бўйича иш- 
ларнинг қониқарсизлиги билан боғлиқ.

Ички ишлар органлари ходимлари- 
нинг асосий вазифаси жиноятларни 
барвақт аниқлаш ва олдини олишдан 
иборат. Лекин уларнинг ўзлари 
томонидан оғир ва ўта оғир жиноятлар 
содир этилса, буни қандай изоҳлаш 
мумкин?

Жорий йилнинг ўтган даврида
42 нафар ички ишлар ходими томони- 
дан 25 та жиноят содир этилган. Улар- 
нинг 10 таси мансабни суиистеъмол 
қилиш, 7 таси пора олиш билан боғ- 
лиқ жиноятлар содир этган. Бундай 
ички ишлар ходимларининг 9 нафари 
вилоят миқёсидаги ходимлар экани 
айниқса ачинарлидир.

Вилоятда ҳар йили ички ишлар 
ходимлари томонидан ўртача 40 тага 
яқин жиноят содир этилмоқда. Бу 
кўрсаткич юқори даражада қолаётгани 
ва бу йўналишдаги профилактик 
тадбирларнинг самарасизлиги бизни 
жидций ташвишлантирмокда.

Табиий бир савол туғилади: 
Самарқанд вилояти ички ишлар бош- 
қармаси бошлиғи Ф. Қувондиқов бун- 
дай ҳолатни қандай изоҳлайди? Ёки у 
узоқ муддат бу лавозимда ишлаб 
чарчаб қолдими? Агар чарчамаган 
бўлса, ишида натижа бўлиши керак. 
Натижа эса йўқ. Буям ҳақиқат.

Бундай нохуш ҳолатга Ички ишлар 
вазирлиги раҳбарияти алоҳида, такрор 
айтаман, алоҳида эътибор қаратиши 
шарт.

Ички ишлар ходими халқимизга 
намуна, ўрнак кўрсатадиган, керак 
бўлса, эл-юрт учун фидойи инсон бўли- 
ши керак. Чунки ички ишлар ходимига 
ишониб, халқимиз кечаси уйида тинч 
ухлайди, кундузи иш жойида самарали 
меҳнат қилади.

Бундан буён ички ишлар тизимида 
кадрлар билан ишлаш, уларнинг малакаси 
ва масъулиятини ошириш ишларига 
алоҳида эътибор қаратилиб, бу масала 
қатьий назоратга олиниши зарур.

Президентнинг Давлат маслаҳатчи- 
си О.Муродов бир ҳафта муддатда 
Самарқанд вилояти ички ишлар 
бошқармаси фаолиятини ҳар томонла- 
ма танқидий кўриб чиқсин.

Вилоят раҳбарларининг ушбу соҳа- 
да амалга оширган ишлари бўйича ҳисо- 
ботларини тинглашни ташкил этсин. 
Бошқарма бошлиғи Ф. Қувондиқов 
эгаллаб турган лавозимига лойиқми ёки 
лойиқ эмасми — шу масала бўйича 
таклиф киритсин.

Президентнинг Давлат маслаҳатчи- 
си 0. Муродов Ички ишлар вазирлиги 
билан биргаликда, бир ҳафта муддат- 
да ички ишлар органлари ходимлари 
томонидан содир этилиши мумкин 
бўлган салбий ҳолатларнинг келиб 
чиқишига чек қўйиш ва шахсий таркиб 
ўртасида маънавий-руҳий муҳитни 
соғломлаштириб, тартиб-интизомни 
мустаҳкамлаш юзасидан аниқ чора- 
тадбирлар кўрсин.

Муҳтарам депутатлар!
Бугун биз Самарқанд вилоятини 

ижтимоий-иқтисодий ривожлантириш 
борасидаги айрим натижаларни қисқа- 
ча таҳлил қилиб, бу борадаги энг муҳим

вазифаларга тўхталиб ўтдик, холос.
Афсуски, вилоят собиқ раҳбарининг 

мавжуд имкониятларни тўлиқ сафарбар 
қилишга қурби етмади, вилоят аҳлини 
жипслаштириш ва унга бошчилик 
қилишни эпламади, ўзини масъулият- 
ли ишлардан четга олди. Шу сабабли 
жорий йил июнь ойида Ҳ. Оқбўтаевни 
вазифасидан озод қилиб, Туробжон 
Жўраевни вилоятга вақтинча раҳбар 
этиб тайинладик ва уни яна бир бор 
синовдан ўтказдик.

Шу муносабат билан бугунги 
сессияда ташкилий масала, яъни, 
Самарқанд вилоятига янги ҳоким 
тайинлаш масаласини кўриб чиқиши- 
миз керак.

Биз халқ депутатлари вилоят Кенга- 
шидаги сиёсий партиялар гуруҳлари 
билан, вилоят фаоллари ва оқсоқолла- 
ри билан атрофлича маслаҳатлашдик.

Шу асосда мен катта тажрибага эга 
бўлган, бир неча йиллар давомида ва- 
зир, Сурхондарё ва Қашқадарё вило- 
ятларида ҳоким бўлиб ишлаган, бугун- 
ги кунда Самарқанд вилояти ҳокими 
вазифасини вақтинча бажариб келаёт- 
ган Туробжон Икромович Жўраев 
номзодини вилоят ҳокими лавози- 
мига тавсия этаман.

Т. Жўраев 1966 йилда туғилган. Ўз 
фаолияти давомида Тошкент давлат 
иқтисодиёт университетида дарс 
берган, Молия вазирлигида бошқарма 
бошлиғи, вазир ўринбосари бўлиб 
ишлаган.

Кейин халқ таълими вазири, Сурхон- 
дарё ва Қашқадарё вилоятлари ҳокими 
лавозимларида фаолият кўрсатган.

2017 йилда Бекобод тумани ҳокими,

июнь ойидан буён эса Самарқанд 
вилояти ҳокими вазифасини бажарувчи 
сифатида фаолият юритиб келмокда.

Туробжон Жўраев иқтисодчи олим, 
катта амалий .тажрибага эга раҳбар 
сифатида ўтган 5 ой мобайнида 
Самарқанд вилоятининг иқтисодиёти ва 
ижтимоий соҳасининг ичига кириб бора 
олди, одамлар билан яқиндан мулоқот 
қилиб, уларнинг ишончини қозонди.

У бундан буён ҳам зиммасидаги 
улкан масъулият ва жавобгарликни 
чуқўр ҳис қилган ҳолда, Самарқанд аҳли 
билан тил топишиб, бу кўпни кўрган, 
мард ва олижаноб элга муносиб бўлиб 
иш олиб боради, деб ишонаман.

Азиз ва муҳтарам дўстлар!
Бугунги шиддатли замон бир- 

биридан ўткир ва мураккаб вазифалар- 
ни олдимизга қўймокда. Ўйлайманки, 
ўзининг неча минг йиллик тарихида кўп 
синов ва машаққатларни мардона^ 
енгиб ўтган, донишманд Самарқанд А 
аҳли бу ҳақиқатни яхши тушунади.

Шунинг учун ҳам биз бугунги 
масъулиятли даврда ўз олдимизга 
қўйган юксак мақсад ва марраларга 
етишда бутун халқимиз қатори 
Самарқанд аҳлининг ақл-заковати, ул- 
кан иш ва ҳаёт тажрибасига таянамиз.

Ишончим комил, азму шижоатли, 
меҳнаткаш Самарқанд эли вилоятнинг 
янги раҳбари атрофида бирлашиб, 
Самарқанд заминини янада равнақ 
топтириш йўлида ижобий натижаларга 
албатта эришади.

Шу йўлда барчангизга сиҳат- 
саломатлик, бахт ва омад, хонадонла- 
рингизга файзу барака тилайман.

Эътиборингиз учун раҳмат.

ХАР БИР ЛОИИҲА ИҚТИСОДИЁТИМИЗ РИООЖИ
ХАЛҚИМИЗ ФАРОВОНЛИГИГА ХИЗМАТ КИЛАДИ

<] (Давоми. Бошланиши 1-бетда).

Ўтган вақт мобайнида бу ерда бажарилган кенг 
қэмровли ишпар натижасида мажмуа яхлит меъ- 
морий ансамблга айланди. Мақбара атрофида 
Ҳззрати Хизр масжиди билан уйғун ҳолда мил- 
лий услубдаги айвонлар барпо этилди. Йўлаклар 
атрофи мармар панжара билан қопланди, зиё- 
ратчиларга қўшимча қулайлик яратиш мақсадида 
замонавий лифтлар ўрнатилди, м . I

Зиёратга келувчиларга йилнинг тўрт фасли- 
да ҳам қулай бўлиши .-учун 'зарур: шароитлар 
яратилди. Атрофдаги йўлаклар таъмирланиб, 
автомобиллар тўхташ жойи барпо этилди. Шоҳи 
Зинда қабристони деворлари реконструкция 
қилиниб, ҳудуди ободонлаштирилмоқда.

Давлатимиз раҳбари мажмуадаги шароитлар- 
ни янада яхшилаш бўйича мутасаддиларга 
тавсиялар берди.

Президентимиз Самарқанд шаҳридаги собиқ 
лифтсозлик заводи ҳудудида ташкил этилган 
янги саноат мажмуасида бўлиб, вилоятда амал- 
га оширилаётган йирик лойиҳалар билан 
танишди. Дастлаб енгил саноат корхоналарида 
ишлаб чиқарилган маҳсулотлар намуналарини 
кўздан кечирди.

Давлатимиз раҳбарининг шу йил 14-15 ап- 
рель кунлари вилоятга ташрифи чоғида берил- 
ган топшириқлар асосида 2017-2018 йилларда 
амалга оширилиши мўлжалланган 19 лойиҳа 
бўйича изчил ишлар бажарилмокда.

“Сам Рафоат текстиль”, “8 март”, "Иман 
текс”, “Самарқанд Евро Азия текстиль”, “Амин 
инвест интернейшнл”, “Мароқанд сифат” каби 
корхоналарда тайёрланаётган тикув-трикотаж 
маҳсулотлари, бўялган трикотаж мато ва ки- 
йим-кечаклар ички бозордан ташқари, экспортга 
ҳам йўналтирилмоқда. Бу корхоналар салоҳия- 
тини ошириш, қўшимча иш ўринлари яратиш 
имконини бераётир.

Айни пайтда Пастдарғом, Самарқанд, 
Булунғур, Окдарё туманларидаги қатор корхо- 
наларда янги лойиҳалар ишлаб чиқилмоқда. 
Бунинг натижасида жинси мато, жинсидан тайёр 
кийим-кечак, янги турдаги вельвет, мебель 
газламалари, аралаш ва синтетик матолар 
ишлаб чиқариш ҳажми кенгаяди.

Шавкат Мирзиёев соҳада яратиладиган ҳар 
бир иш ўрни муҳим экани, бу корхоналар 
истиқболини белгилаш ва аҳолини доимий иш 
билан таъминлашда алоҳида аҳамият касб 

Шу ерда терини қайта ишлаш, чарм-пойаб- 

зал ишлаб чиқариш бўйича амалга оширилаёт- 
ган лойиҳалар ҳақида ҳам маълумот берилди.

Давлатимиз раҳбари “1с!еа1 е1ек1го1ик5” 
Ўзбекистон — Туркия қўшма корхонасида иш- 
лаб чиқарилаётган маиший техника жиҳозлари, 
“31ПО” акциядорлик жамиятида тайёрланаётган 
музлаткич ва совиткичларни кўздан кечирди. 
Маҳсулотларга ташқи бозорда харидор топиш, 
экспорт имкониятларини кенгайтириш юзасидан 
топшириқлар берди.

Президентимизга 2018-2019 йилларда 
Самарқанд вилоятини комплекс ривожлантириш 
дастури доирасида амалга ошириладиган 
лойиҳалар тўғрисида маълумот берилди. Унга 
кўра, умумий қиймати 5,2 триллион сўмлик 
2020 лойиҳа ҳаётга татбиқ этилади, 19 минг- 
дан зиёд янги иш ўринлари яратилади.

Мазкур дастур ижроси самарасида келгуси- 
да аҳоли даромадларини 2 баробар, саноат 
маҳсулотлари ҳажмини 1,7, хизмат кўрсатиш 
ҳажмини 1,8, пудрат ишлари кўламини 
1,9, қишлоқ хўжалиги маҳсулотлари етиштириш 
ҳажмини 1,4 марта ошириш режалаштирилган.

Шавкат Мирзиёев лойиҳаларни амалга 
ошириш муддатларини қисқартириш, айни 
пайтда 2018 йилга мўлжалланган режалар тузиш 
зарурлигини таъкидлади. Бунда хорижлик

инвесторларни кенгроқ жалб қилиш ва тайёр 
маҳсулот ишлаб чиқаришга эътибор қаратиш
ЛОЗИМ. ЛҲ Ш!

Вилоятда автомобилсозлик, 'электротехника, 
фармацевтика соҳаларида амалга оширилаёт- 
ган истиқболли лойиҳалар ҳам маҳсулотлар 
турларини кўпайтириш ва аҳоли даромадлари- 
ни ошириш имконини беради.

Самарқанд вилоятида ер ости бойликлари 
кўп. Жумладан, керамик плиткалар, цемент, 
табиий пардозбоп тошлар, металлни рухлаш 
ва пблимёрзацйялашда ишлатиладиган қазйлма 
бойликлар захирапари мавжуд.

“Ўзқурилишматериаллари” акциядорлик 
жамияти томонидан мазкур йўналишда келгу- 
сида 100 дан зиёд лойиҳаларни амалга оши- 
риш кўзда тутилган бўлиб, ушбу мақсадлар учун 
асосан хорижий инвестициялар жалб қилинади.

Бугунги кунда вилоятдаги карьерлардан тўлиқ 
фойдаланиб, қурилишбоп ашёлар қазиб чиқа- 
риш кўпайтирилмоқда. Биргина Нуробод тума- 
нида Туркия билан ҳамкорликда 25 миллион 
доллар эвазига 500 ,минг кубометр сазоблок 
ишлаб чиқариш лойиҳаси ишлаб чиқилди.

Шавкат Мирзиёев белгиланган лойиҳалар 
вилоят салоҳиятига мос эмаслиги ва бу борада 
янада самарали лойиҳаларни ўзлаштириш 
зарурлигини таъкидлади.

Пахтачи, Каттақўрғон, Нарпай туманларида 
ҳали фойдапанилмаган қанчадан-қанча бойлик- 
лар мавжуд, деди давлатимиз раҳбари. Бу 
ҳудудларда геологик^изланишлар олиб бориш, 
четдан инвесторларни жалб қилган ҳолда, янги 
конларни ўзлаштириш лозим. Бу сифатли 
қурилиш маҳсулотлари ишлаб чиқариш ҳамда 
вилоят иқтисодиётини ривожлантириш билан 
бирга, юзлаб янги иш ўринлари яратиш 
имконини беради.

Давлатимиз раҳбари Самарқанд вилоятининг 
туризм салоҳиятини ривожлантириш юзасидан

амалга ошириладиган лойиҳаларга ҳам алоҳида 
эътибор қаратди.

2017-2018 йилларда Самарқанд вилоятининг 
туристик салоҳиятини ривожлантириш дастури 
бу борадаги ишларни янги босқичга кўтарди. 
Дастурга биноан, 2018 йил вилоятда 19 меҳ- 
монхона қурилиб фойдаланишга топширилади. 
Натижада соҳада мингдан ортиқ иш ўринлари 
яратилади.

Самарқанд шаҳрида қўшимча меҳмонхона- 
лар қуриш учун ўндан ортиқ жой танланган._ 
Жумладан, Туркиянинг “АРЕА5" компаниясига 
20 миллион доллар миқдорида инвестиция 
киритиш ҳисобига 4 юлдузли меҳмонхона қуриш 
учун ер ажратиб берилган. Замонавий 
меҳмонхоналар билан бирга, хорижий сайёҳ- 
лар орасида катта қизиқиш уйғотадиган уй- 
меҳмонхоналар тизимини барпо этиш 
режалаштирилган.

Президентимиз жорий йилда хориждан келган 
сайёҳлар вилоят иқгисодиётига келтирган фойда 
бошқа кўплаб соҳалардагидан юқори эканини 
таъкидлади. Вилоятда туризм инфратузилмасини 
жадал ривожлантириш хорижий сайёҳлар 
оқимини кўпайтириш, иқтисодиёт тараққиётига 
янгича суръат бериши қайд этилди.

Давлатимиз раҳбарининг вилоятга ташриф- 
лари чоғида берган кўрсатмалари асосида 
Самарқанд шаҳрининг Чўпонота массивини 
ободонлаштириш, янги автомобиль йўли очиш, 
шаҳар аҳолиси ҳамда сайёҳлар учун замона- 
вий хизмат кўрсатиш объектлари ва меҳмонхо- 
налар барпо этиш мўлжалланмокда.

Вилоят туризмига тааллуқли яна бир йирик 
лойиҳа — Амир Темур кўчасидаги собиқ 
“Алпомиш” заводи ҳудудида барпо этиладиган 
“Самарқанд Сити” туристик зонасидир. 
Шунингдек, Самарқанд эшкак эшиш канали 
атрофида ҳам замонавий сайёҳлик шаҳарчаси 
барпо қилинади.

Президентимиз хорижлик мутахассислар 
иштирокида ишлаб чиқилган сайёҳлик 
масканлари лойиҳалари билан танишар экан, 
туристик хизматларга бўлган талаб ошиб 
бораётганини инобатга олиб, сайёҳлар учун 
барча шароитни яратиш зарурлигини 
таъкидлади.

Шавкат Мирзиёев шу ерда замонавий лойи- 
ҳаларни амалга ошириш юзасидан туркиялик 
ишбилармонлар билан суҳбатлашди< 1 1 ■ ""М’ 

.„.Лойиҳалар билан танишув чоғида. 
Прёзидентимиз қишлоқ хўжалигида янги тармоқ
— ёнғоқ етиштиришни кўпайтириш, бу борада 
илғор хорижий тажрибани ўрганган ҳолда, ўзи- 
мизга хос боғдорчилик маданиятини шакллан- 
тириш, бугунги кунда дунё бозорида талаб 
юқори бўлган ёнғоқ маҳсулотлари экспортини 
ривожлантириш чораларини кўриш бўйича 
топшириқлар берди. Шунингдек, Самарқанд 
вилоятида чорвачилик, балиқчилик ва бошқа 
тармоқларда истиқболли лойиҳаларни 
белгиланган муддатларда амалга ошириш 
масалалари атрофлича муҳокама этилди.

Шу куни халқ депутатлари Самарқанд 
вилояти Кенгашининг навбатдан ташқари 
сессияси бўлиб ўтди. Унда Ўзбекистон Респуб- 
ликаси Президенти Шавкат Мирзиёев нутқ 
сўзлади.

Сессияда ташкилий масала кўрилди. 
Президентимиз тавсиясига кўра, Самарқанд 
вилояти ҳокими вазифасини бажариб келаёт- 
ган Туробжон Жўраев Самарқанд вилояти 
ҳокими лавозимига тасдиқланди.

Ўзбекистон Республикаси Президенти 
Шавкат Мирзиёевнинг Самарқанд вилоятига 
ташрифи давом этмоқца.

М атназар ЭЛМУРОДОВ, 
Ғолиб ҲАСАНОВ, 

ЎэА махсус м ухбирлари.

ЎЗБЕКИСТОН МАРКАЗКЙ ОСИЕ ИКТИСОДИН ҲАМКОРАИГИИИ 
МУСТАЦКАМААШДА МУХНМ ЎРИН ТУТАДН

<1(Давоми. Бошланиши 1-ботда).

Лиза КЁРТИС, 
АҚШ Проэидонти 

маслаҳатчиси ўринбосари, 
Миллий хавфсизлик 

конгашининг Жанубий ва 
Марказий Осиб бўйича 

катта дироктори:
— Президент Шавкат Мирэиёев 

билан учрашувимиз самарали 
бўлди. АҚШ ва Ўзбокистон 
муносабатларини янада мус- 
таҳкамлаш масалалари юзасидан 
фикр алмашдик.

АҚШ Ўзбокистондаги ислоҳот- 
ларни, хусусан, иқтисодибт, инсон 
ҳуқуқлари, диний эркинлик бора- 
сида амалга оширилабтган И1илар- 
ни юқори баҳолайди. АҚШ ва 
Ўзбокистон хдмкорлигини ривож- 
лантириш учун жуда катта имко- 
ният мавжуд. Мамлакатларимиз 
ўртасида савдо ва инвостиция 
алоқаларини конгайтиришдан 
манфаатдормиз.

Биз Ўзбокистоннинг минтақа- 
даги давлатлар билан пхши 
қўшничилик муносабатларини 
мустаҳкамлаш борасида олиб 
боравтган саъй-ҳаракатларини, 
минтақавий интограция ва хдм- 
корликни қўллаб-қувватлаймиз.

Афғонистонда тинчлик ва 
барқарорликка эришиш халқаро 
ҳамжамият учун устувор масала- 
лардан бири ҳисобланади. Ушбу

мамлакатдаги муаммоларга сиёсий 
ечим топиш, Афғонистоннинг 
Марказий Осиё билан иқтисодий 
^амкорлигини ривожлантиришда 
Узбекистоннинг роли катта, деб 
биламиз. Биз Афғонистон маса- 
ласида Ўзбекистон билан бирга- 
ликда ишлашдан манфаатдор- 
миз. Чунки Афғонистон барқа- 
рорлиги Марказий Осиб ва АҚШ 
учун фойдали, глобал торро- 
ризмга қарши курашишнинг 
муҳим қисмидир.

Мирослав ЕНЧА, 
БМТ Бош котибининг 

сивсий масалалар бўйича 
Црдамчиси:

— Ўзбекистон билан Бирлаш- 
ган Миллатлар Ташкилоти ҳам- 
корлигида мисли кўрилмаган 
ўсиш кузатилмокда. Жорий йил- 
нинг ўзида олий па юқори дара- 
жадаги қатор ташрифлар амалга 
оширилди. БМТ Бош котиби 
Антониу Гуторришнинг Ўзбокис- 
тонга ташрифи ва Прозидонт 
Шавкат Мирзибовнинг БМТ Бош 
Ассамблоясидаги иштироки улар- 
нинг орасида энг муҳимлари 
бўлди.

БМТ Ўзбокистон Роспубликаси- 
да амалга оширилабтган конг 
кўламли ислоҳотларни қўллаб- 
қувватлайди. Бу ислоҳотлар сама- 
раси БМТнинг Барқррор ривожла- 
ниш мақсадларига мос колади.

Прозидент Шавкат Мирзибов

ташаббуси билан минтақавий ҳам- 
корлик ҳар томонлама ривожлан- 
моқда. Бу бутун минтақа мам- 
лакатлари фаровонлигини оши- 
риш, тинчлик ва хавфсизликни 
мустаҳкамлашга хизмат қилади.

Самарқандда бўлиб ўтадиган 
«Марказий Осиб: ягона тарих ва 
умумий келажак, барқарор ри- 
вожланиш ва тараққибт йўлида- 
ги ҳамкорлик» мавзуидаги халқ- 
аро конфоронция ҳам шу борада 
муҳим аҳамият касб этади, Унда 
кўплаб давлатлар ва нуфузли 
халқаро ташкилотлардан вакил- 
лар иштирок этабтгани диққатга 
сазовор. Бу минтақа мамлакат- 
лари ўртасидаги дўстлйк ва ҳам- 
корликни мустаҳкамлаш, турли 
масалаларни ҳал этиш ва истиқ- 
болдаги мақсадларни белгилаш 
бўйича фикр алмашиш учун қулай 
майдон бўлади.

Бирлашган Миллатлар Ташки- 
лоти Ўзбокистон билан ҳамкорлик- 
ни изчил давом эттириш ва янада 
конгайтириш тарафдоридир.

Томас ГРЕМИНГЕР, 
Европада хавфсизлик ва 

ҳамкорлик ташкилоти 
Бош котиби:

— Самарқандда бўлиб ўтади- 
ган нуфузли ва муҳим конфорон- 
цияга таклиф этгани учун Ўзбо- 
кистон Роспубликаси раҳбария- 
тига миннатдорлик билдираман. 
Бу конфоронция замонамизнинг

долзарб масалалари муҳокама- 
сига қаратилгани билан муҳим 
аҳамиятга эга, деб ўйЛайман.

Ўзбекистон барқарор ривож- 
ланиш, минтақада ишонч ва 
ҳамкорликни мустаҳкамлашга 
йўналтирилган прагматик 
сибсат олиб бормоқда. Бу 
бндашув минтақа давлатлари- 
нинг ўзаро алоқалари ривожи- 
га кенг йўл очмокда.

Марказий Осибнинг тинчли- 
ги ва тараққибти бизнинг таш- 
килотимиз учун ҳам муҳим. Бу 
ўзаро ҳамкорлик салоҳиятидан 
фойдаланиш имкониятларини 
оширади.

2017 — 2021 йилларда Ўзбо- 
кистон Роспубликасини ривож- 
лантиришнинг бошта устувор 
йўналиши бўйича Ҳаракатлар 
стратогияси мамлакат ҳабтининг 
барча соҳаларини қамраб олган. 
Биз уни қўллаб-қувватлаймиз.

Прозидонт Шавкат Мирзибов 
билан учрашувда терроризм, 
экстромизм, трансмиллий жино- 
ятчиликкп қарши курашиш, 
иқтисодий ҳамкорликни кен- 
гайтириш масалаларини 
муҳокама қилдик. ЕХҲТ ва Ўзбо- 
кистон ўртасидаги алоқаларни 
ривожлантириш бўйича «йўл ха- 
ритаси» ишлаб чиқиш бораси- 
да келишувга эришилди.

Ў*А  м ухбири  
А. САМАДОВ ё>иб олди.

ДЕПУТАТ Ф И К РИ ___

Аҳолининг ҳаёт даражаси ва фаровонлигини оширишда 
барча соҳа қатори электр энергетика тармоғи ҳам муҳим 
ўрин тутади. Таъкидлаш жоиэки, биэ, депутатлар ҳудудларга 
чиқиб, ижтимоий-иқтисодий аҳволни ўрганиш жараёнида 
истеъмолчиларга еткаэиб берилаётган энергия ресурслари 
қийматини аникдашда табақалаштирилган ёндашув мавжуд 
эмаслиги ҳамда бу нооқилона фойдаланишга сабаб 
бўлаётганига, муқобил энергия манбаларининг жорий 
этилмаганига гувоҳ бўлдик.

Энергия ресурсларидан 
оқилона фойдаланиш — 

устувор вазифа
Президонтимизнинг шу йил 

8 ноябрдаги “Эноргия росурсла- 
ридан оқилона фойдаланишни 
таъминлаш чора-тадбирлари 
тўғрисида"ги кдрори соҳдда уч- 
рабтган бундай камчиликларни 
бартараф қилиш баробарида, 
янги тохнологияларни татбиқ 
этишга кдратилгани билан ғоят 
ахдмиятлидир.

Мазкур ҳужжатга кўра,
2018 йил 1 январдан эътиборан 
эноргия ресурсларидан тўғри ва 
тежамкорлик билан фойдаланиш- 
ни рағбатлантирувчи бир кдтор 
моханизмлар назарда тугилмоқ- 
да. Жумладан, пишган ғишт, гипс, 
цемент хдмда бошкд маҳсулот- 
лар ишлаб чиқдрувчи, шунингдек, 
муайян хизматлар кўрсатувчи 
(росторанлар, кафелар ва бош- 
қалар) истоъмолчилар уланган 
қуввати 750 кВА бўлган электр 
энергияси хдмда табиий газ учун

тўловлар Ўзбекистон Республика- 
си Вазирлар Маҳкамаси қарор- 
лари билан ўрнатиладиган ўсиб 
борувчи коэффициент ва тариф- 
ларга мувофиқ амалга оширила- 
ди. Уланган қуввати 750 кВА хдмда 
ундан юқори бўлган электр энер- 
гияси учун ҳисоб-китоблар сутка 
вақтларининг табақдлаштирилган 
тарифи бўйича қилинади. Эъти- 
борлиси, мазкур тартиб бюджет 
ташкилотлари, фермор хўжаликла- 
ри ва сув истоъмолчилари уюш- 
малари насос станциялари, ўз 
навбатида, Давлат бюджетидан 
молиялаштириладиган насос 
станцияларига нисбатан татбиқ 
этилмайди. Республика электр 
таъминоти тизимига юкламани 
тенглаштириш мақсадида электр 
эноргиясидан фойдаланганлик 
учун тўловларнинг қулай тариф- 
лари ишлаб чиқилмокда.

Ўзбекистондаги энергия тежа-

лишига оид ҳуқуқий база 1997 йил
25 апрелдаги “Энергиядан оқило- 
на фойдаланиш тўғрисида"ги 
Қонун билан мустаҳкамлаб қўйил- 
ган. Айни пайтда “Қдйта тикланув- 
чи энергия манбалари тўғрисида"- 
ги қонун лойиҳаси ҳам тайёрлан- 
мокда. Унда қайта тикланувчи 
энергия манбаларини қўллаш 
билан бирга, электр энергиясини 
ишлаб чиқариш ҳамда сотиш 
масалалари алоҳида инобатга 
олинабтир.

Ўзбекистон миллий иқтисодиё- 
тининг барча тармоғига оид усту- 
вор вазифалардан бири, шубҳа- 
сиз, энергия ресурсларидан фой- 
даланишда суиистеъмолчиликка 
йўл кўймаслик ва тежамкорлик би- 
лан бндашишдан иборатдир. Бун- 
да жисмонан ҳамда маънан эскир- 
ган ишлаб чикдриш қувватларини 
энергия тожайдиган тохМология- 
ларга алмаштириш, қолаворса, 
янги лойиҳаларни амалга ошириш- 
да айнан шу технологияларни, 
ишлаб чикдришда эса электр ва 
газ тежайдиган қурилмаларни 
жорий қилиш, мавжуд хом ашб 
базасидан оқилона фойдаланиш, 
иккиламчи кдйта ишлаш лойиҳд- 
ларини илгари суриш, асосий 
ишлаб чиқариш ҳамда брдамчи 
қувватларда муқобил энергия ман- 
баларидан фойдаланишни омма- 
лаштириш сингари йўналишларга 
конг урғу берилмокда.

Шубҳасиз, мамлакатимизда 
энергия тежамкор тохнологиялар- 
нинг жорий этилиши аҳоли фаро- 
вон турмуш тарзининг янада 
яхшиланишига олиб келади.

Каҳрам он  ЭРГАШЕВ, 
Ўзбекистон Рвспубликаси  

Олий М ажлиси  
Қонунчилик палатаси депутати.



к ў з г у  ~ ~ Х алқ сўзи
Ўзбекистон — Жанубий Корея:

Сиёсий муносабатлар истиқболлари

4 2017 йил 10 ноябрь

БИ ЗН ЕС Ф О РУМ И

Пойтахтимизда “Ўзбекистон — Санкт-Петербург: 
ҳамкорликнинг янги уфклари" мавзуида бизнес форуми 
бўлиб ўтди. Унда мамлакатимиз вазирлик, идора ва 
ташкилотлари, йирик компаниялари ҳамда Санкт-Петербург 
шаҳрининг озиқ-овқат, электротехника, логистика, енгил 
саноат, энергетика каби соҳаларда фаолият юритувчи 50 га 
яқин компаниялари вакиллари қатнашди.

Самарали аяоқалар, 
манфаатли 
келишувлар

Ўзбекистон Республикаси Президенти ҳузуридаги Стратегик 
ва минтақалараро тадқиқотлар институти, “Тараққиёт 
стратегияси" маркази, Халқаро муносабатлар ахборот-таҳлил 
маркази ҳамда Савдо-саноат палатаси вакилларидан иборат 
делегация Корея Республикасига амалий ташриф билан борди. 
Ташрифдан кўзланган мақсад мамлакатимизда 2017 — 2021 
йилларда Ўзбекистон Республикасини ривожлантиришнинг 
бешта устувор йўналиши бўйича Ҳаракатлар стратегияси 
асосида амалга оширилаётган ислоҳотларнинг мазмун-моҳия- 
тини Корея Республикасининг сиёсатга дахлдор доираларига 
етказишдан иборат эди.

Икки давлат раҳбарларининг 
олий даражадаги қатор учра- 
шувлари, уларнинг якунлари 
бўйича эришилган манфаатли 
келишувлар Ўзбекистон Респуб- 
ликаси ва Россия Федерацияси 
ўртасидаги савдо-иқтисодий, 
маданий-гуманитар ҳамда 
бошқа соҳалардаги апоқаларни 
янада ривожлантиришга хизмат 
қилаётгани қайд этилди.

Шу йилнинг апрель ойида им- 
золанган икки мамлакат минта- 
қалари ўртасида ҳамкорлик 
тўғрисида ҳукуматлараро битим 
Ўзбекистон Республикаси ҳудуд- 
лари ва Россия Федерацияси 
субъектларининг амалий ҳам- 
корлигини фаоллаштиришга 
туртки берди.

Форум доирасида уюштирил- 
ган тадбирларда турли тармоқ- 
ларда, жумладан, савдо-иқгисо- 
дий, маданий-гуманитар, фан- 
техника йўналишларида ўзаро 
музокаралар олиб борилди. 
Санкт-Петербург шаҳри ҳукума- 
ти хдмда Тошкент шаҳри ҳоким- 
лиги ўртасида ҳамкорликка оид 
ҳужжат имзолангани эса келгу- 
сида ўзаро товар айирбошлаш 
ҳажми ошишида муҳим роль 
ўйнаши таъкидланди.

Бугунги кунда Ўзбекистонда 
Россия Федерацияси капитали 
иияирокида мингдан ортиқ ком- 
паниялар фаолият юритмокда. 
Ўтган йили ўзаро товар айир- 
бошлаш ҳажми 4,2 миллиард 
АҚШ долларига етказилган эди. 
Жорий йипнинг биринчи ярми- 
да эса мазкур кўрсаткич
1,5 миллиард АҚШ долларини 
ташкил қилди.

Анжуман икки томонлама 
савдо-иқтисодий ҳамда сармоя- 
вий ҳамкорликни янада мус- 
таҳкамлаш билан бир қаторда, 
ўзаро манфаатли шартномалар 
тузиш имконини берди.

— Бизнинг компаниямиз газ 
турбиналари, компрессор, элек- 
тротехника ускуналари ишлаб 
чиқаришга ихтисослаштирилган,
— дейди Санкт-Петербург шаҳ- 
ридаги “РЭП холдинг” компания- 
си вакили Мария Васянина. — 
Бугунги форумда ўзбекистонлик 
ишбилармонлар билан ўтган му- 
лоқотларимиз самарали кечди. 
Ўйлайманки, ҳамкорликда олиб 
бораётган ишларимиз янада 
ривожланади.

Форум доирасида республика- 
миздаги қатор компания ва кор- 
хонапар ҳамда Россия ишбилар- 
мон доиралари вакиллари ишти- 
рокида ўтказилган кооперация 
биржаси ўзаро савдо-сармоявий 
лойиҳаларни амалга ошириш 
борасидаги келишувларга бой 
бўлди.

Тадбирда Ўзбекистон Респуб- 
ликаси Бош вазирининг ўринбо- 
сари Н. Отажонов сўзга чиқди.

* * *
Шу куни Санкт-Петербург 

губернатори Г. Полтавченко бош- 
чилигидаги делегация Тошкент- 
нинг диққатга сазовор жойпари- 
ни томоша қилди. Темурийлар 
тарихи Давлат музейида бўлиб, 
Мустақиллик майдонини зиёрат 
қилди.

Раҳим ШЕРҚУЛОВ, 
«Х алқ сў>и» м ухбири .

Ўзбекистон Республикасининг 
Сеулдаги элчихонаси кўмагида 
Чэджу тинчлик институти, Ханянг 
университетининг Осиё — Тинч 
океани тадқиқотлари маркази ва 
Кукмин университетида давра 
суҳбатлари ўтказилиб, уларда 
Ҳаракатлар стратегиясида Ўзбе- 
кистон Республикасининг ички 
ҳамда ташқи сиёсати бўйича бел- 
гиланган устувор йўналишлар 
ҳақида маълумот берилди.

Мамлакатимизда Ҳаракатлар 
стратегиясининг ҳаётга татбиқ 
этилиши тўғрисидаги холис ва 
асосланган ахборот тақдим 
қилинди. Хусусан, давлат ҳамда 
жамият бошқаруви ва суд-ҳуқуқ 
тизимини ислоҳ қилишнинг янги 
босқичи хусусида сўз юритилиб, 
иқтисодиётни либераллаштириш, 
валютани тартибга солиш ҳамда 
банк фаолиятининг бозор механиз- 
мларини жорий этиш, тадбиркор- 
лик ва инвестициявий муҳитни ях- 
шилаш, туризмни ривожлантириш 
каби соҳаларда олиб борилаётган 
чора-тадбирлар таҳлил кнлинди.

Асосий эътибор Ўзбекистон 
раҳбариятининг ташқи сиёсатда- 
ги ёндашуви, Тошкентнинг янги- 
ча минтақавий сиёсати, шунинг- 
дек, хапқаро ҳамкорлик ҳамда 
минтақавий хавфсизликнинг 
долзарб масалалари бўйича 
позициясига қаратилди.

Жанубий кореялик эксрерт- 
ларнинг чиқишларида Ўзбе- 
кистоннинг очиқ, прагматик ва 
мутаносиб ташқи сиёсатига, кенг 
кўламли демократик ўзгаришлар 
ҳамда бозор ислоҳотларига 
юксак баҳо берилди.

Жумладан, Чэджу тинчлик инс- 
титути президенти Су Чунг Ха 
“Президент Шавкат Мирзиёев- 
нинг кўп жиҳатларни қамраб ол- 
ган дастури Ўзбекистоннинг кел- 
гусида янада муваффақиятли ри- 
вожланишини таъминлайди”, деб 
ишонч билдирди. У корейс-ўзбек 
муносабатлари юқори савияга 
кўтарилгани ва олий даражадаги 
алоқаларнинг жадал суръатини 
эътироф этиб, Ўзбекистон 
Президентининг Корея Республи- 
касига бўлажак ташрифи ҳам ана 
шундан далолат беришини таъ- 
кидлади. Унинг фикрича, иқгисо- 
диётни ривожлантириш ҳамда 
диверсификациялашда Корея 
Республикаси Ўзбекистоннинг 
етакчи шерикларидан бири бўлиб 
қолади. Жанубий Корея компа- 
ниялари Ўзбекистон бозоридаги 
иштирокини янада мустаҳкамлаш 
ва мамлакат тараққиётига бун- 
дан ҳам кўпроқ ҳисса қўшишни 
мақсад қилган.

Институтнинг тадқиқотлар 
бўлими директори Хань Интаек 
шуни қайд этдики, Ўзбекистон 
раҳбарияти очиқ иқтисодиёт 
ҳамда чуқур ўйланган ва муво- 
фиқлашган ^ашқи сиёсат юрит- 
моқда. Президент Шавкат 
Мирзиёев томонидан белгилаб 
олинган иқтисодий тараққиёт 
йўли мамлакат иқтисодиётини 
саноатлаштириш ҳамда диверси- 
фикация қилишни давом этти- 
риш, шунингдек, уни интерна- 
ционаллаштиришга асосланган. 
“Ушбу аниқ дастур минтақавий 
хавфсизлик ва ҳамкорликни мус- 
таҳкамлаш билан бирга, Жанубий

Корея учун яхши ишорадир. У 
Ўзбекистонда корейс бизнеси 
учун янги имкониятларни такдим 
қилади”, деди Хань Интаек. Шу- 
нингдек, Ўзбекистон иқгисодиё- 
тининг афзалликлари, яъни бюд- 
жет мутаносиблиги ҳамда катта 
микдордаги ташқи қарзларнинг 
йўқлиги хорижий сармоядорлар 
нуқтаи назаридан жуда муҳим 
эканлигига эътибор қаратди. 
“Ўзбекистон етакчисининг иқги- 
содиётни модернизациялаш ва 
халқ фаровонлигини оширишга 
йўналтирилган янги тенденция 
ҳамда ғояларга бўлган муноса- 
бати”ни у Ўзбекистон ривожида- 
ги йирик ресурс, деб атади.

Ханянг университетининг Осиё
— Тинч океани тадқиқотлари мар- 
кази директори Ом Гу Хо эъти- 
роф этишича, Жанубий Корея ва 
Ўзбекистоннинг сиёсий ҳамда 
амалий муносабатлари Президент 
Мун Чжэ Ин томонидан Евросиё 
мамлакатлари билан ўзаро 
ҳамкорликни мустаҳкамлаш 
ташаббусининг илгари сурили- 
шига мувофиқ равишда сезилар- 
ли салоҳиятга эга. “Корея 
Республикаси Марказий Осиё 
мамлакатлари билан ҳамкорлик- 
да бой тажриба тўплаган ва шу 
боис Марказий Осиё Жанубий 
Кореянинг Евросиёга “кириб 
бориши”да муқобил йўл бўла 
олади”, деди у. Чунки Россия 
ҳамда Хитой билан яхши муно- 
сабатларни ўрнатган мазкур 
минтақа давлатлари Корея 
Республикасининг Евросиё 
мамлакатлари билан ҳамкорлиги- 
да катта роль ўйнаши мумкин.

Ана шундай шароитни ҳисоб- 
га олсак, Ўзбекистонда ўткази- 
лаётган жадал ислоҳотлар ва 
Марказий Осиё билан минта- 
қавий яқинлашув истиқболлари 
корейс бизнеси учун Ўзбекис- 
тонда ҳамда умуман, минтақада 
янада фаоллашиш имкониятини 
оширади.

Шу маънода, Ом Гу Хо томо- 
нидан билдирилган: “Бизга янги 
лойиҳа ва дастурлар, янги Сурғил

керак", деган фикр-мулоҳазала- 
ри Жанубий кореялик ишбилар- 
мон ҳамда эксперт доиралари- 
нинг кайфиятини аниқ акс эттир- 
ди. Жанубий кореялик мутахас- 
сислар ҳар икки давлат иштиро- 
кида доимий фаолият юритувчи 
экспертлар кенгашини тузиш 
таклифини билдирди. Бу мунта- 
зам учрашувлар, давра суҳбат- 
лари, семинар ва анжуманлар 
шаклида бўлади ҳамда иқтисо- 
диёт, савдо, инвестиция, юқори 
технологиялар каби соҳаларда 
икки томонлама ҳамкорликни 
янада ривожлантиришга хизмат 
қилади.

Делегациянинг Корея Респуб- 
ликасига ташрифи доирасида, 
шунингдек, алоҳида автоном 
ҳудудга эга Чэджу провинцияси 
губернатори Вон Хи Рёнг билан 
ҳам учрашув бўлиб ўтди. Губер- 
натор Ўзбекистоннинг минтақа- 
вий барқарорлик ва хавфсизлик- 
ни таъминлашдаги ролини эъти- 
роф этди. У мамлакатимизда из- 
чил амалга оширилаётган кенг 
кўламли янгиланиш жараёнини 
юқори баҳолади. Ҳаракатлар 
стратегиясининг қабул қилиниши 
эса янги ҳамда жадал тараққиёт 
босқичига ўтган Ўзбекистоннинг 
халқаро ҳамжамият учун очиқли- 
гини яна бир бор намойиш 
этганлигини таъкидлади.

Вон Хи Рёнг Ўзбекистонда ту- 
ризмни ривожлантириш бўйича 
қабул қилинаётган дастурлар ва 
чора-тадбирларга алоҳида эъти- 
бор қаратди ҳамда бу, албатта, 
мамлакатнинг сайёҳлик салоҳия- 
тини юксалтиришга хизмат қили- 
шини таъкидлади. Шу муносабат 
билан губернатор Корея Респуб- 
ликасининг ушбу соҳадаги таж- 
рибасини ҳисобга олган ҳолда, 
Чэджу провинцияси ва Самар- 
қанд вилояти ўртасида ҳамкор- 
лик ўрнатиш, истиқболли 
лойиҳаларни биргаликда рўёбга 
чиқариш таклифини билдирди. 
Шу ўринда таъкидлаш жоизки, 
аҳолиси 605 минг кишидан ибо- 
рат бўлган Чэджу провинциясига

бир йилда 10 миллион нафар- 
дан зиёд сайёҳлар ташриф 
буюради.

Корея Республикасининг 
Кичик бизнес институтида бўлиб 
ўтган учрашувда эса КОСБИ 
ҳамда Ўзбекистон Республика- 
си Савдо-саноат палатаси ўрта- 
сида ҳамкорлик ўрнатиш 
ҳақидаги келишувга эришилди. 
Мазкур ҳамкорлик кичик бизнес 
ва хусусий тадбиркорликни 
қўллаб-қувватлаш, ишбилармон- 
лик ҳамда инвестициявий муҳит- 
ни яхшилаш, аҳолини тадбир- 
корлик фаолиятига ўргатиш 
масалалари бўйича тажриба 
алмашишни кўзда тутади.

Институт президенти Ли Жун 
Хо Ўзбекистон раҳбарияти то- 
монидан олиб борилаётган тад- 
биркорликни қўллаб-қувватлаш 
сиёсатига юқори баҳо берди. 
Таъкидландики, Жаҳон банки то- 
монидан “Бизнесни юритиш — 
2018” рейтингида Ўзбекистон- 
нинг ишбилармонлик муҳитини 
яхшилаш бўйича дунёдаги етак- 
чи давлатлар ўнталигига кири- 
тилганлиги тадбиркорлик 
субъектларининг ҳуқуқ ва қону- 
ний манфаатларини ҳимоя 
қилиш тизимини яратиш йўли- 
даги амалий чора-тадбирлар са- 
марадорлиги, шунингдек, мам- 
лакатдаги қулай ишбилармонлик 
муҳити тан олинганини ифода- 
лайди.

Ўтказилган учрашув ҳамда 
музокаралар якунида иштирок- 
чилар мазмунли амалий ташриф 
учун Ўзбекистон^ вакилларига 
миннатдорлик изҳор қилишди. 
Бундай тадбирлар ҳар икки мам- 
лакат учун ўзаро манфаатли, 
конструктив ва кўп қиррали му- 
носабатларни изчил ривожлан- 
тиришда муҳим аҳамиятга эга 
эканлиги таъкидланди.

Аваз ҲАМРОЕВ, 
Ўзбекистон Рсспубликаси  

Президенти ҳузуридаги
Стратегик ва м интақалараро  

тадқиҳотлар институти етакчи  
илмий ходими.

Т ақр ирка тп  келгяк ф С м ц ц р  п қ р ш  қнлмнмяйли • •  муиллифп 
М»т«ралма1ли. Рсалац» матсриаллари упуи таҳрираат жааоЛгар эмас.Бош муҳаррир Ўткир РАҲМАТОВ • МАНЗИЛИМИЗ: 

100000,
Тошксит шаҳри, 

Матбуотчнлар кўчаси, 32-уй,
Навбатни муҳаррир — С. Раҳмопоа. 
Навбатчи — Д. Содиқов.
Мусаҳҳиҳ — III. Машраббосв.

Г а т а я м я г  с ткм м б  берилиши учуи обуиаии 
расмийлаютиргяи таш нилот жааобгар.

2008 йил 15 январда Ўзбекистон Матбуот ва ахборот агентлигида 0 0 0 1 -рақам билан 
рўйхатга олинган. Нашр индекси -  229. Буюртма Г -  1145. 74 524 нусхада босилди, 

ҳажми -  2 табоқ. Офсет усулида босилган. Қоғоз бичими А -2 . Баҳоси кслишилган нархда,

Г » к т а  тацририат ном пью тгр мараатила тгрилди қамда «аератор 
Ж . Топе»  томоиидан сақифалаали.Народное слово

Гатетанииг полнтрафик жиҳатдаи сифатли чоо ттилишита 
"Ш а р қ "  нашриИт-матбаа аацнадорлик компаниасн масъул. 

Б о с м м о м  телсфоин: (0 -3 7 1 ) 233-11-07,МУАССИСЛАР:
Узбекистон Республикасн Олий Мажлиси 

Қонуичнлик палатаси Кенгашн, Ўзбекистон Республикаси 
Олий Мажлисн Сенати Кенгаши ва 

Ўзбекистон Республикаси Вазирлар Маҳкамаси

'амтамиэ илқидяги маълумотларни юклаб олиш учун ОЯкодини телефонингиз орқали сканер қилинг.

ТЕЛЕФОНЛАР:
Девонхона (0-371) 233-52-55;

Котшбаят (0-371) 233-10-29; Эмонлар (0-371) 232-11-15,
Г Г Т  1',.. " Г  Т . . Г Т " 1  Г  I — Г * П — Г  Л  I  I  I

«Шарқ» нашрийт-матбао акциядорлик компанияси босмахонаси. Корхона манзили: 
«Буюк Турон» кўчаси, 41. ЎзА якуни — 04.10 Топширилдн — 04.50 1 3 4 5 6

АЖДОДЛАРИ АЛЛОМА, АВЛОДЛАРИ БАРКАМОЛ
Давлатимиз раҳбари ш у йилнинг 14 октябрида 

халқ депутатлари Хоразм вилояти Кенгашининг 
навбатдан ташқари сессиясида мамлакатимизда 
ёшларга қаратилаётган ғамхўрлик хусусида гапириб, 
бугунги кунда Хоразмий бобомизнинг муносиб 
издошлари етишиб чиқаётганини таъкидлади.

10 НОЯБРЬ -  ХАЛҚАРО ЁШЛАР КУНИ
Ана шундай ёшлардан бири 

Ўзбекистон Миллий университе- 
тининг математика факультети та- 
лабаси Ҳакимбой Эгамберганов- 
дир. У қаторасига уч йил — 2014, 
2015, 2016 йилларда математика 
бўйича чет мамлакатларда бўлиб 
ўтган халқаро фан олимпиадала- 
рида олтин медапларни қўлга ки- 
ритган. “Бундай ёшлар тимсоли- 
да биз Хоразмий бобомизнинг 
ҳақиқий набираларини кўрамиз. 
Шундай билимли, баркамол, 
Ватанга садоқатли фарзандлари- 
миз қанча кўпайса, Ўзбекис- 
тоннинг келажаги шунчалик буюк 
бўлиши муқаррар” , деди 
Президентимиз.

Эътибор ва рағбат инсонга куч 
бағишлайди, мустақил ҳаётга 
қадам қўяётган ёшларга эса қанот 
беради, десак, асло муболаға 
эмас. Бугунги кунда мамлакати- 
миз аҳолисининг қарийб 60 фои- 
зини ёшлар ташкил этади. 
Юртбошимиз Шавкат Мирзиёев 
раҳнамолигида амалга ошири- 
лаётган ислоҳотлар замирида 
уларни жисмонан соғлом, ақлан 
етук, нафақат замонавий билим- 
ларни, ҳозирги даврда талаб кат- 
та бўлган касб-ҳунарларни эгал- 
лаган, айни пайтда мустақил ва 
ижодий фикрлашга қодир, интел- 
лектуал салоҳиятли этиб тарбия- 
лашдек устувор мақсадлар 
мужассам. Бу кейинги бир йил 
давомида таълим-тарбияга оид 
қабул қилинган қатор ҳуқуқий 
ҳужжатларда ҳам ўз аксини топ- 
ди. Жумладан, Президентимиз 
давлат раҳбари сифатидаги фао- 
лиятининг илк кунларидаёқ, яъни
2016 йил 14 сентябрда Ўзбекис- 
тон Республикасининг 'Ёшларга 
оид давлат сиёсати тўғрисида”ги 
Қонунини имзолагани навқирон 
авлодга юксак меҳр, эътибор ва 
ғамхўрликнинг ёрқин ифодаси 
бўлди.

Жорий йилнинг 30 июнь куни 
ёшларимиз ҳаётида яна бир 
унутилмас воқеа рўй берди. 
Пойтахтимиздаги муҳташам 
Симпозиумлар саройида 
давлатимиз раҳбари мамлакати- 
мизнинг бир гуруҳ фаол йлгит- 
қизлари билан учрашди. Ушбу та- 
рихий аҳамиятга эга учрашувда 
Президентимиз ташаббуси билан 
Ўзбекистон ёшлар иттифоқи таш- 
кил этилди. Республикамизнинг 
барча ҳудудидан делегатлар 
қатнашган тадбирда билдирилган 
фикрлар нафақат ёшларимиз, шу 
билан бирга, жамиятимизни 
ўйлантириб келаётган масалалар- 
ни қамраб олганлиги туфайли ҳзм 
кенг жамоатчилик томонидан 
қизғин кутиб олинди. Айниқса, 
давлатимиз раҳбарининг бундан 
буён 30 июнь санасини мамлака- 
тимизда Ёшлар куни сифатида 
нишонлашга оид таклифи юз- 
кўзи, хатти-ҳаракатларида шижо- 
ат акс этган эртамиз эгалари учун 
ҳақиқий хушхабар бўлди. Зеро, 
ёшларга эътибор келажакка 
эътибордир.

— Учрашувда кўплаб масала- 
лар қдтори қизлар тарбиясига оид 
фикрлар билдирилгани, бу бора- 
да_ бўшлиқ пайдо бўлишига йўл 
қўймаслик бўйича ҳам эзгу ташаб- 
буслар ипгари сурилгани кўнгли- 
миздаги мақсад-муддаоларга 
ҳамоҳангдир, — дейди “Шуҳрат* 
медали ҳамда Зулфия номидаги 
Давлат мукофоти соҳибаси, 
Ўзбекистон ёшлар иттифоқининг 
Марказий Кенгаши таъсисчилиги- 
даги * ё ш  ижодкорлар уюшмаси’ 
нодавлат нотижорат ташкилоти 
раиси Меҳриноз Аббосова. — 
Айниқса, қизларимизнинг ҳуқуқ ва 
манфаатларини ҳимоя қилиш, ис- 
теъдод ҳамда қобилиятини юзага 
чиқариш, улар орасида ҳақиқий 
етакчиларни тарбиялаш ишлари- 
ни янада кучайтириш кераклиги

хусусидаги мулоҳазалар кўпчилик- 
ни ўйлантириб келаётган эди. Тан 
олишимиз керак, ҳозир айрим ёш 
келинлар, бўлғуси оналар кўп 
вақтини ижтимоий тармоқларга 
сарфлаяпти. У ердаги ҳуда-беҳуда 
нарсалар қиз-жувонлар фикрини 
чалғитиши мумкин. Мана шундай 
пайтда уларни қизиқарли нашрга 
жалб этиш айни муддаодир. Шу 
маънода, учрашувда Президенти- 
мизнинг қизларимиз учун янги 
журнал ташкил қилишга оид 
фифларини қизғин қўлпаб-кувват- 
лаймиз.

Бинобарин, 2017 — 2021 йил- 
ларда Ўзбекистон Республикаси- 
ни ривожлантиришнинг бешта 
устувор йўналиши бўйича Ҳэракат- 
лар стратегиясида ҳам ёшлар 
фаоллигини ошириш билан боғлиқ 
бир қатор янги ва муҳим вазифа- 
лар белгилаб берилган. Давлати- 
миз раҳбарининг 2017 йил 5 июл- 
даги “Ёшларга оид давлат сиёса- 
ти самарадорлигини ошириш ва 
Ўзбекистон ёшлар иттифоқи фао- 
лиятини қўллаб-қувватлаш тўғри- 
сида'ги Фармони мазкур тизим- 
даги ишларни тубдан такомиплаш- 
тиришга қаратилганлиги билан 
янада аҳамиятлидир. Ушбу ташаб- 
бус суянчимиз ва таянчимиз 
бўлган навқирон авлод давлати- 
миз томонидан нечоғли юксак 
эъзозланишини яна бир карра 
тасдиқлайди.

— Президентимиз Ш а в ка т  
Мирзиёев Бирлашган Миллатлар 
Ташкилоти Бош Ассамблеясининг 
72-сессияда юксак минбардан ту- 
риб Ўзбекистонда олиб бори- 
лаётган ислоҳотлар, жумладан, 
ёшларга кўрсатилаётган ғамхўр- 
лик, уларнинг эртанги тақдири 
ҳақида ўта муҳим масалаларни 
тилга олдилар, — дейди Тошкент 
шаҳар бош имом-хатиби Анвар 
Турсунов. — Айниқса, БМТнинг 
Ёшлар ҳуқуқлари тўғрисидаги 
халқаро конвенциясини ишлаб чи- 
қишни таклиф этганлари жаҳон 
ҳамжамияти томонидан алоҳида 
эътироф қилинди. Бугун давлати- 
миз раҳбари томонидан эртамиз 
эгаларига кўрсатилаётган эъти- 
бор замирида ҳам беқиёс меҳр, 
офтоб тафтидвк ҳарорат мужас- 
сам. Шу маънода, “ў3 болангни 
ўзинг асраГ деган даъват ҳар бир 
ота-она, ҳар бир фуқаронинг 
қалбига, юрагига чуқур кириб бо- 
раяпти, амалий ҳаракатга айлан- 
моқда. Зеро, фарзандларимиз- 
нинг намунали хулқ эгаси бўлиб 
камол топиши нафақат ота-она 
қувончи, оила ютуғи, балки Ватан 
равнзқи сари ташланган дадил 
қадамдир.

Давлатимиз раҳбари ташаббу- 
си билан юртимизда ёшларга 
ҳарбий таълим-тарбия берадиган 
курсантлар мактабларининг 
“Темурбеклар мактаби" деб ном-

ланиши ҳам улуғ аждодларимиз- 
га бўлган яна бир эҳтиром сифа- 
тида барчамизни қувонтирди. 
Айни пайтда эзгу ният билан 
ҳапол ва самарали меҳнати, ил- 
мий-ижодий ютуқлэри, Ватанга 
садоқатли хизмати билан ўрнэк 
бўлаётган йигитларни рағбатлан- 
тириш мақсадида “Мард ўғлон- 
лар” давлат мукофоти, шу билан 
бирга, ёшларга оид давлат сиё- 
сатини амалга оширишда, 
ўқишда, меҳнатда, жамозт ишлэ- 
ридэ ҳар томонлама фаол бўлган 
йигит-қизларни тақдирлаш мақ- 
садида “Келажак бунёдкори" ме- 
дэли тэъсис этилиши белгилэн- 
ди. Бу эса ўзини шу азиз юрт 
фарзэнди деб билгэн ҳар бир йи- 
гит-қизни янада тўлқинлантирди.

— Президентимизнинг шу йил
30 июнь куни ёшлар билэн учра- 
шуви ҳамда 20 сентябрда Бирлаш- 
ган Миплатлар Ташкилоти Бош Ас- 
самблеясининг 72-сессиясидаги 
нутқи муҳрланган лавҳаларни 
қайта-қайта кўрамиз, — дейди 
Тошкент вилоятидаги ҳарбий 
қисмлардан бирида йигитлик 
бурчини ўтаётган Мусохон 
Ҳошимхонов. — У ерда айтилган 
ҳар бир фикр, ҳар бир тэклиф биз, 
ёшларнинг тақдирига дахлдор. 
Очиғи, ўзимни Симпозиумлэр 
сэройида ўтирган тенгдошларим 
сафида ҳис қилдим, давлатимиз 
раҳбэрининг меҳр ва ғамхўрликка

йўғрилган сўзларини қалбимга 
жойладим. Юртбошимиз БМТ мин- 
баридан туриб нафакэт бизни, бал- 
ки Ер юзининг бошкэ мамлакатла- 
рида ҳам яшаётган ёшпар тақдири 
билан боғлиқ ҳэққоний гапларни 
айтдиларки, бу барча учун юксак 
ибрат намунасидир. Бундай эъзоз- 
дан руҳпанган миллионлаб ёшлар- 
дан бири сифатида келгусида 
юртимиз равнақи учун муносиб 
ҳисса кўшиш йўлида бор билим ва 
салоҳиятимни ишга соламан.

Ватан олдидаги бурчини шараф 
билан ўтаётган йигитнинг юраги- 
дан отилиб чиққан бу сўзлар Узбе- 
кистондаги барча фарзандлар 
ниятини ифодалаб турибди. Энг 
муҳими, уларнинг мусаффо тилак- 
лари ижобати учун шарт-шароит 
етарли. Ахир мамлакатимизнинг 
жаҳон майдонидаги нуфузи ва ра- 
қобатдошлигини ошириш кўп жи- 
ҳатдан ёшларнинг интеллектуап ва 
ижодий салоҳиятини юксалтириш- 
га боғлиқ. Шу сабабли иқгидорли 
ёшларни аниқлаш ва рағбатлан- 
тиришга, дунёқараши, ижодий 
ҳамда шахсий хусусиятларини 
миллий ва умуминсоний қадрият- 
лар асосида шакллэнтиришгэ 
алоҳида эътибор қэратилмокда.

Ўзбекистондаги ёшлар сиёса- 
тининг муҳим йўналишларидан 
бири иқтидорли йигит-қизларни 
илм-фанга кенг жалб этишдир. 
Ўзбекистон Роспубликаси 
Президентининг Давлат стипен- 
дияларига ўқишда ва жэмоат иш- 
ларида юқори натижаларга эри- 
шаётгэн ёшлар сазовор бўлмоқ- 
да. Шунингдек, бир қатор махсус 
стипендиялар таъсис этилган.

Умуман олганда, мамлэкати- 
мизда Ватэнимиз тақдири, унинг 
келажаги ва эртанги кунига 
масъуллик туйғусини теран 
англайдиган халқимизга хос 
юксак маънавий қадриятлар ва 
энг яхши анъаналар руҳида камол 
топаётган йигит-қизлар ҳар то- 
монлама қўллаб-қувватланмоқда.

Доимий эътибор ва ғамхўрлик 
ёш авлод зиммасига залворли 
масъулият юклайди, улардан 
халқимиз олдида турган юксак 
мақсадларга эришишда янада 
фаоллик кўрсатишни талаб этади.

М ақсул ЖОНИХОНОВ,
«Х алқ сў*и» м ухбири.

Ҳасан ПАЙДОЕВ олган сурат.

А Н Ж УМ А Н  ___
Президентимизнинг

жорий йил 13 сентябрда 
имзоланган “Китоб маҳ- 
сулотларини нашр этиш 
ва тарқатиш тизимини 
ривожлантириш, китоб 
мутолааси ва китобхон- 
лик маданиятини ошириш 
ҳамда тарғиб қилиш 
бўйича комплекс чора- 
тадбирлар дастури тўғри- 
сида"ги қарори мамлака- 
тимизда китоб ва китоб- 
хонлик маданиятини 
оширишдек эзгу мақсад- 
га қаратилган.

Болаларга 
мўлжалланган 

китоблар
чекка ҳудудларга ҳам 

етиб бориши шарт
Ўзбекистон Матбуот ва 

ахборот агентлиги, Ўзбекистон 
Ёзувчилар уюшмаси ҳамда 
Ўзбекистон Фанлэр экэдемия- 
си ҳэмкорлигида ўтказилган 
“Болалар адабиёти: муаммолар 
ва истиқбол" мавзуидаги ил- 
мий-амалий анжуманда ана шу 
хусусда сўз борди.

Таъкидланганидек, давлат 
ҳамда хусусий нашриётларда 
ҳар йили навқирон авлод учун 
бир қатор шеърий, насрий 
асарлар чоп этилаётир. Ўз-ўзи- 
дан аёнки, улар болалар 
дунёқарашини шакллантириш, 
табиат, санъат ҳақидаги билим 
ва тасаввурларини бойитишга 
хизмат қилмоқда.

Айтиш керакки, жорий йил 
охиригэча Чўлпон номидаги 
нашриёт-матбаа ижодий уйи- 
дан ташқари, “Ўзбокистон" 
нашриёт-матбаа ижодий уйида 
150, Ғафур Ғулом номидаги 
нашриёт-матбаэ ижодий уйида 
эса болалар учун мўлжаллан- 
ган 100 номдаги адабиётлэр 
чоп этилиши рожэлэштирилган. 
Айни пэйтдэ ушбу адабиётлар- 
нинг энг чокка ҳудудларда 
яшовчи ўқувчиларгэ ҳэм етиб 
боришини таъминлаш мақсади- 
да муайян чора-тадбирлар 
амалгэ оширилмоқда.

М авжуда ХОЛМАТОВА.


